
Nú eru góð ráð plöntur

Við bjuggum í annari veröld. Veröld þar sem við vorum orðnar ljósverur. Þar sem við höfðum þóst vera ljósverur í árþúsundir þar til það loksins gerðist að við urðum að þeim. Nærri eilífar birtingarmyndir. Hálfgerðar eftirmyndir en í stöðugri mótun.

Fyrst höfðum við kortlagt alla veröldina í skalanum 1:1 eins og við þekktum hana. Gátum stöðugt varpað henni yfir og til baka. Varpað okkur út í hana. Sent skilaboð. Fyrst gerðum við jörðina. Gátum verið allstaðar nærri því samstundis. Tilfinningin var óbærileg og við urðum einmana nærri því strax. Urðum að komast út. Út fyrir endimörk þess sem við vissum. Við sendum út boð út í alla veröldina þar sem við héldum að okkur yrði tekið. Þeir byggðu hof til að taka á móti okkur. Kynslóð eftir kynslóð beið eftir að við bærumst á ljóshraða til að flytja þeim skilaboðin. Láta þá vita að þeir væru ekki einir. Eins og við. Við vorum ekki ein. Við vorum það öll. En gátum túlkað það aftur.

Skilaboðin túlkuð að eilífu þar til við hurfum inn í hana. Það eina sem varð eftir af skilaboðunum vorum við. Geislar okkar umbreyttir í minningar um það sem gat borist. Nærri heil en hálfvönkuð af stórbrotinu öllu. Ekkert var ósnert af ljósi okkar. Orkan öll þeirra núna. Svo þau vissu hvert þau gætu stefnt.

Aðrir höfðu staðið í leikjum að skjóta sæði sínu á nærliggjandi steina. Í von um að úr eðjunni myndu vaxa eftirmyndir. En þær urðu lítið annað en vonbrigði með tímanum. Næstum svik við það sem hafði skapað þau. Ekkert vildi neitt með uppruna sinn hafa heldur aðeins sín nýju frumstæðu markmið að skjóta sæði sínu á grjót. Grjótverur og ljósverur. Við vorum skyld en samt svo ólík. Skildum ekki hvort annað á sama hátt og við vorum eins. Markmið okkar að endingu alltaf það sama. Að hverfa inn í eilífðina með lítil sem engin ummerki um að hafa nokkru sinni verið.

Borgarljósin eins og iður amöbunnar. Á víð og dreif að reyna að gleypa upp móðurina. En móðurljósið löngu farið út í fyllinguna og inn í orðið sjálft.

Þetta voru örlög okkar.

Nú var lag. Hvernig máttum við tjá það? Í nýjum veruleika.

Ína eins og hún var kölluð. Afþví að Gambrína Rakmöðrudóttir var munnfylli fyrir flesta. Þá ekki síst fyrir nemendur hennar sem nýttu þetta annkáralega nafn eins og flest annað í hennar fari til þess að gera gys bæði fyrir framan og aftan við hana. En einnig frá hliðunum. Sérstaklega frá hliðunum þar sem allt frá því að hún hafði byrjað að vinna höfðu hurðarnar í skólanum verið heldur litlar. Með tímanum var jafnvel líkt og þær hefðu minnkað. Þetta olli því að til að komast inn í kennslustofuna þurfti Ína að fara inn með því að ganga til hliðar. Oftast reyndi hún að láta eins og hún væri að horfa eftir einhverju til að láta lítið á því bera. En eins óeftirtektarsamir og nemendur geta virst í tímum fór þetta aldrei framhjá neinum.

Vinkona hennar hún Flétta hafði verið góð vinkona hennar um nokkurt skeið. Hana hafði aldrei langað til þess að stefna á neinskonar kennslu og þótti flestar þær aðferðir sem notast var við í dag bæði gamaldags og gagnslausar. Sjálf hafði hún mest lært afþví að skoða hlutina sjálf. Fá leiðsögn við verkefni frá öðrum fræðimönnum og að hella sér ofan í aðara rannsóknir og greinar. Þetta tók mest af hennar tíma og var bæði stolt hennar og skömm. Þá fyrst og fremst afþví hún hafði aldrei ætlað sér að fara svona djúpt inn í fræðimennskuna í upphafi. Fræðimennskan hafði einfaldlega togað hana til sín. Hún hafði alltaf ætlað sér að verða listamaður. Hún hafði einstakt auga fyrir því að laga smáatriði að heildinni og hafði fengið mikla hvatningu til að byrja með. En það voru þá kannski aðrir listamenn sem leiddu hana frá þeirri braut því það virtist sem enginn gæti orðið fullmótaður listamaður án þess að búa yfir alkóhólisma á háu stigi og vel yfir hnefafylli af hroka til að skola því niður.

Fléttu hafði boðist alveg ótengt Ínu að fara á ráðstefnu sem varðaði hannyrðir í fjarlægu landi. Þetta boð kom óvænt upp á en fól í sér ákveðnar kröfur um að hafa eitthvað að sýna og að geta séð fyrir sér á meðan. Flétta hafði rannsakað uppbyggingar náttúrunnar lengi vel og var vel kunnug um hvernig náttúran sjálf þræddi sig og ófst um landslagið í viðleitni sinni til að binda allt saman, veita því yl og nýtt útlit. Ekki ólíkt því sem helstu framleiðendur og aðrar tilneyddar naktar spinnandi konur höfðu tekið að sér gegnum árin.

Ína hinsvegar hafði verið lengi í hannyrðum af fullum krafti. Eða kannski væri réttast að segja hálfum krafti. Hún hafði einhvern hug við kennsluna en það hafði ekki verið að gefa henni það sem hún hafði fengið frá því fyrst hún byrjaði. Meyr og meir var hún farinn að leiða hugann að þvi að spinna og lita. Hún safnaði því sem hún spann upp í stærðarinnar kefli og líf hennar var fyllt af ótal lausum endum í öllum náttúrunnar litum. Einhverja þeirra var hægt að nefna en þónokkrir þeirra sátu og höfðu ekki almennileg nöfn. En tungumálið var bara þannig úr garði gert.

Hún hafði reynt að kenna krökkunum í skólanum eins marga liti og hægt var. Hún hafði verið komin um og yfir 800 liti þegar skólastjórnendum fór að berast háværar kvartanir á borðið frá nemendum og foreldrum sem fannst þetta orðið vel meira en fullmikið af því góða. Stofan var öll útlögð plaggötum fylltum af litaprufum og blæbrigðum orða fyrir hvern tón fyrir sig. Margir nemendanna vildu heldur bara ræða um bylgjur og tíðni þeirra í þessu samhengi þar sem þeim fannst leikurinn að gefa hverri einustu tilfærslu veraladarinnar á hraðanum sitt eigið orð vera líkt ogað muna nöfn allra plánetna í alheiminum.

Þetta þvingaða litleysi gerði ínuekkert gott. Hún fjarlægði allar litalýsingar úr stofunni og gráar myndir af óræðum línum með þurrum formúlum tóku yfir beinhvítum veggina. Þær tónuðu við malbiksleikvöllinn og vetrarrigningarnar sem Ína starði á meðan krakkarnir leystu dæmin.

Frjálsari hugleiðingar án þess að vera að binda sig við sögu um blá ský. Dökkblá ský yfir opnu úthafi. Undir bláum himni yfir sólríku skýjafari. Vaggaðu mér í svefn þar til þú hleypir okkur í gegn. Loftið er þykkara þegar þú dregur það að. Léttari lofthjúpar sem þú dýfir í. Kurlar þá upp og bítur í hlýjuna. Loftið kemur og fer í gegn dregur að og velur engan svefn. Orkufrekar umbreytingar ástands okkar afleiðinga.

Einu sinni hafði Ína átt gleraugu sem sjálfkrafa breyttust í sólgleraugu þegar sólin skein á þau. Einn daginn þegar hún var að veifa þeim út um gluggann til að sýna krökkunum hvernig þau virkuðu hafði hún misst þau út. Hún hafði beðið tvo samviskusömustu nemendurnar að fara og ná í þau, en henni óafvitandi voru þeir ekki samviskusamari en svo að þeir köstuðu þeim bara enn lengra og þóttust svo ekki hafa séð þau.

------

Flétta sat og horfði út um gluggann á tré með berjum sem ekki mátti borða. Hún hugasði með sér hvernig sumir vildu aldrei horfa upp á neinar plöntur nema hægt væri að nýta þær á einhvern hátt. Flétta vissi að allar plöntur voru nýtanlegar og þó það væri kannski ekki alltaf fyrir fólk. Á borðinu hennar voru nærri endalausar hrúgur af pappírum og ritgerðum bæði eftir hana sjálfa og aðra og merkari forrennara hennar. Þeir sem höfðu mótað og myndað starf hennar í það sem það var nú orðið. Og sama hvað hún reyndi. Það var það sem það var.

Flétta horfði á aðra og minni hrúgu í horninu við stól og rykugann lampa. Þetta voru gömul hannyrðablöð sem hún hafði sankað að sér við og við þegar henni fannst það vera góð hugmynd. Þau voru veggur í huga hennar. Þessi örfáu blöð, sem hún hafði aldrei gefið sér tækifæri til að fyllilega líta í. Ína myndi koma og sækja hana á eftir. Kannski var þetta tíminn. Til að setjast niður. Til að gefa sér tíma til þess að glugga í þessi blöð. Hún gekk að stólnum. Kveikti á rykuga lampanum. Hnerraði örlítið. Og greip eitt blaðið. „Þjóðbúningurinn endurhugsaður“ stóð í greininni.

Hún hafði varla nokkru sinni leitt hugann að þjóðbúningnum eða uppruna hans. Hvað þá mótað sér skoðun um hvernig væri best að endurhugsa þær hugmyndir. Flétta hafði aldrei verið við neitt sérstaklega þjóðrækin. Hún var það sem hún var, flakkað mikið um og mótaðist af því að vera víða. Þjóðbúningurinn fyrir henni gaf til kynna einhverskonar festu.

Kannski var það leiðin til að endurhugsa búninginn. Losa um beislin, gefa honum nýjan lit og nýtt líf. Eitthvað sem sameinaði meira en bara það sem var. Það sem hægt væri að vera eða verða.

Bíp Bíp

Ína var komin að sækja Fléttu. Þær færu saman í ferðina. Höfðu sjálfar ekki hist í þónokkurn tíma eða frá því þær voru litlar. Þær höfðu alist upp í sama hverfi, en fjarlægst örlítið eftir því sem tíminn leið. Þeim fannst samt alltaf gaman að því þegar þær hittust. En hvorug þeirra vissi almennilega hvernig þetta færi nú þegar þær myndu vera svona þétt saman.

Ína sat í litla bílnum sínum. Kjötbolla í dós kölluðu krakkarnir hana. Hún var kannski ekkert ósvipuð því í brúna faldaða kjólnum sínum með gleraugun kyrfilega fest í bandi um hálsinn svo þau færu ekkert á flug í akstrinum.

Ína starði á trén í garðinum. Hún hafði ekki séð þessi tré áður. Ætli það væri hægt að borða berin af þeim. Þau virtust vera æt. En Ína var enginn sérfræðingur þegar kom að berjum á runnum. Hún vissi meira um litina og hvað þeir hétu. Ætli þau séu æt? Hún ætlaði að spyrja Fléttu um það þegar hún kæmi út í bíl.

Einn daginn þegar mosinn mun ná yfirráðum.

Verður mosabreiðan á stærð við frumskóga og gerir blómin að athlægi.

Þetta verða dimmir tímar. Allt einangrað og þvingað til að sníkja í rotinu.

Eða að ganga til liðs við mosann og þjóna honum.

Guð hjálpi okkur öllum

Flétta og Ína Rúlluðu eftir hraðbrautinni í átt að flugvellinum sem tæki þær út í þetta meira en undarlega æfintýri þeirra. Hver var þessi dularfulla kona sem hafði platað þær út í þetta og hverjar voru eiginlega fyrirætlanir hennar. Það eina sem þær vissu fyrir víst núna var að þær sátu þarna saman. Eins og kjötbolla og aspasstöngull í dós á fleygiferð um brautina að vetri. Yfir mosavaxið landslagið með stóru verksmiðjuna sem gnæfði uppúr eins og turn sem vissi allt um; hvað þær ætluðu sér, hvað þeim fannst og hverju þær myndu áorka með þessum æfintýrum sínum.

Ína sá þegar að verksmiðjan var að byrja og sagði haltu niðrí þér andanum við erum að fara að keyra framhjá. Hún dró niður í sig andann og hélt vörunum saman inná við eins og til þess að íta andanum aðeins þéttar inn. Flétta dró inn andann í sömu andrá og þær keyrðu framhjá löngu löngu verksmiðjunni. Ína hugsaði stundum hvað myndi gerast ef að hún myndi fá koltvísýringseitrun og falla í yfirlið meðan hún keyrði framhjá. Verksmiðjan var löng en kannski ekki svo löng. Og þó. Kannski var Flétta að hugsa það sama. Eða kannski hafði hún um aðra hluti að hugsa meðan þær keyrðu framhjá.

Flétta var að hugsa einn mjög fyndinn brandara en þær voru rétt komnar fyrir miðja verksmiðjuna. Henni fannst hann frekar fyndinn og hún hafði smá áhyggjur afþví að skella uppúr og að tapa í þessum leik sem Ína hafði atað þeim út í. Viss um að Ína myndi halda að hún gæti ekki haldið í sér andanum ef hún færi að hlægja. Það væri þá ekki útaf því. En hún gæti aldrei sannað það, ekki nema að gera þetta allt aftur, en þær myndu ekki snúa við. Bara til að sanna eitthvað. Hún hló ekki.

,,Hvað heldur þú að við séum að fara að gera þarna?“ spurði ína. Flétta fann á henni að hún hafði líklegast ekki hugmynd um hvað þær væru í raun að fara að gera. Fléttu hafði alveg grunað afhverju hún hefði verið valin og var komin með lauslegar hugmyndir um hvernig hún myndi setja sig fram. En Ína hafði líklega aldrei gert neitt svona áður og var að renna frekar blint í sjóinn. ,,Ekki hafa neinar áhyggjur“ sagði Ína. „Þetta verður eflaust bara mjög skemmtilegt. Við erum bara tvö flón á leiðinni út í einhverja vitleysu. Reynum bara að hafa gaman af því og njóta þess á meðan.“

Ína horfði yfir landslagið þakið þæfðum tuskum hvar sem hún horfði. Ef hún myndi vaða út af veginum sykki hún niður í það eins og hrúgurnar af tuskum sem hún hafði heima. Nema bara á mun stærri skala. Hún sá sig fyrir sér sem tröllskessu rísandi upp úr hafinu grípandi vöndul af þessum grænu þýfingum í lúkurnar, skrúbbandi gráu steinana svo þeir glansi litunum sem hún vissi að byggju á í þeim. Landið var útsett litadýrð sem vantaði bara einhverja manneskju eins og Ínu til að draga þá fram.

„Já ég veit ekki“ sagði Ína og bætti við“ Hún bara bað mig að koma með tuskurnar mínar. Eða allt sem ég hef verið að spinna. Ég hef svosum ekki gert neitt mikið meira úr því en það að vöðla þessu saman í litla klumpa sem verða svo að þessum fínu tuskum sem draga í sig næstum allt sem fyrir þeim verður. Meira að segja týndi kettinum mínum í eitt sinni í hrúgu af þeim, en hann blessunarlega náði að velta sér og vagga svo að trýnið á endanum stóð út. Minnti á einhvern ógurlegan furðulegan sfings fastur þarna í þessu“ svo hló Ína létta litla stakkatóhlátrinum sínum sem gæti tónað vel við dirrindí eða korriró eftir hvern þú spyrðir.

Flétta horfði á landslagið með allt öðrum augum. Hún sá kerfi. Flókin kerfi samspila sem öll tókust á og töluðust við í ofurskipulagi óreiðunnar. Það var hægt að gefa því nafn. Það var hægt að reikna það út. Það var hægt að skrá það niður fá það jafningjarýnt og loks gefa það út í alþjóðlega samþykktu riti til þess að verða vitnað í og horft á sem eitthvað sem er einhvers virði. Landslagið voru ekki fyrir tuskur til að þurrka af rykið. Rykið var ekki fyrir okkur það var fyrir eitthvað annað.

„Já“ sagði Flétta „Ég er sjálf allavega ekki með neinar tuskur. En ég er líka kannski með annarskonar nálgun á viðfangsefnið. Meira um það hvernig allt byggist upp og hvað það er sem tengir það saman. Í hverjum saumi og hverju spori. Hvaða eiginleika það býður uppá í samræðum við efnið. Eins og með tuskurnar þínar. Þær augljóslega hafa góða vatnsdrægni og henta vel fyrir svoleiðis. En væru þá óheppilegur grunnur í eitthvað sem ætti að haldast þurrt, eins og t.d. hattur í rigningu eða bátsundirlag.“

„Kannski afþví þú getur svo auðveldlega þétt efnið sem þú spinnur ættiru að íhuga að gera úr því eitthvað meira en bara tuskur. Kannski einhverskonar klæði eða kjóla.“ Lagði Flétta til. „Vá það er frábær hugmynd!“ sagði Ína. „Eða einhverskonar búning jafnvel. Kannski svona stórann og mikinn hulduverubúning þar sem að enginn getur greint hvort að landið sjálft sé mætt á svæðið eða hvort það hafi hreinlega sloppið og sé mætt á svæðið til að trylla lýðinn.“ Hún flissaði aftur þessum dillandi hlátri.

Flétta hugsaði hvort hún hefði minnst á hugmyndina sína um þjóðbúninginn eða hvort að Ína væri að stefna þangað sjálf á sinn eigin hátt. Ína hafði tekið það sem hún hafði sjálf verið að hugsa og náð að fanga akkurat það sem Flétta hefði viljað ná niðurstöðu um. Klunnalega dolldið en algjörlega í áttina að einhverju nýju. Eitthvað sem gæti staðið fyrir öll kerfin í einu. Eitthvað sem gerði þau að einni heild og fékk þau til að dansa saman.

Ínu fannst gaman að hafa Fléttu sem ferðafélaga. Hún var klár og uppfull af skemmtilegum hugmyndum. Það var akkurat það sem hana vantaði til þess að geta náð til fólks. Hún þurfti að finna aðferðir til að ná krökkunum á sitt band. Og ef allt gengi vel , yrði kannski líf í tuskunum eftir allt saman.

Að standa á fjallinu sem guð drauma sinna,

umbreytast í fjallið og horfa yfir veröldina þína.

Rannsakandi slímið í holunum og beinin og lífverurnar

tilbúin, líkt og sjúkdómur frá annari plánetu.

Hafið efnið tilbúið

Uppgötvanir annara

Staðfestar af öðrum

Til að staðfesta fyrir öðrum

Uppgötvanir annara

Og áfram höldum við

Eftir að hafa keyrt í gegnum liðandi landslag af vöruflutningabílum með albönskum sportbílasölumönnum. Saklausum einföldum mönnum. Ekki með drauma um stórtæki. Bara einn fábrotinn sportbíl í farteskinu og von um skjótann gróða. Fluttur á stað þar sem menn gefa góðan pening fyrir góða sportbíla. Þeir voru ágætir. Það var stíll yfir þeim en kannski ekki sá sem við vorum vön.

Það var ekki mögulegt að koma þessu ferðalagi niður í orð. Vegurinn sem hafði fært okkur þangað var fullur af mosa og fléttum. Það var arfleifð okkar. Yfir jökulinn sem að hopaði.

Gaf okkur möguleika á meiru. Í rykinu sem að sveif. Við svifum með því upp og yfir úthafið í átt að nýjum landamærum.

Við höfðum pakkað öllu niður daginn áður. Tróðum áróðri í börnin í morgunmat og gáfumst upp á að reyna að öðlast skilning á stöðu okkar og sjálfinu. Það var, eins og það hafði alltaf verið. Við vorum haldnar óstjórnlegri löngun til þess að fara og við gerðum það. Gegnum hverfið þar sem gerfiberin báru ávaxtabætur bankarnir sungu söngva sína yfir götuniðja og álögin voru fest.

Það vildi svo ólíklega til að við vorum akkurat á leið þangað sem bílaröðin vildi fara. Stefnumerkjandi lýsing á aðstæðum okkar. Að umbreytast í hvað sem þurfti til að knýja söguna áfram. Án allra takmarkana. Í gegnum bólstrana sem við höfðu eitt sinn verið í leikjum við fjöllin. Þar sem við höfðum áður grátið á bökkunum. Litið upp og séð þau fara. Nú vorum við það við sem fórum. Í átt að nýju hafi. Upphafi.

Þar lögðumst við niður og biðum eftir að veröldin færði okkur nýtt hlutverk. Meðan eldsneyti tímans knúði okkar spenntu boga og þeytti vonum okkar framan í fang þeirra sem á því þurftu að halda. Sem ekki ólíklega vorum við sjálf.

Á flugvellinum var allt lokað. Ína og Flétta höfðu ákveðið að mæta snemma til þess að allt gengi örugglega smurt og létt fyrir sig. En nú þegar þær voru mættar fannst þeim kannski eins og þær hefðu verið fullbrattar í þeim öryggismálum. Nóg að starfsmenn flugvallarins gættu að því og öðru. Lítið sem þær þá gætu komið með til þess að auka öryggi sitt eða einhvers. Nema þá kannski bara að gæta að náunganum. Eða það var allavega það sem Ína var að hugsa.

Flétta var að hugsa hvort hún gæti ekki nýtt tækifærið og reynt að ná aðeins utan um efnið sem hún var með í höndunum. Hún hafði ætlað að vinna að nokkrum ritgerðum á ferðalaginu. Ekki svo mikið að hugsa um að líta í kringum sig eða vera með læti fyrir utan við það sem hún sjálf var að vinna að. Enda af nógu að taka. Það voru ritgerðir um eiginleika lífrænnar samheldni, virka þéttni aðildar efnissins og flæði forma í endurkastsbirtu og svo loks samantektarritgerðir þar sem rannsóknir hennar og tuga annara komu saman í eitt stórt verkefni undir formerkjum stofnunar sem hún og aðrir höfðu komið á fót.

Ína sá að flestir sem að sátu á vellinum voru bara að bíða og láta sér leiðast. Kannski voru einhverjir eins og Flétta að vinna að einhverjum verkefnum, en Ína var viss um að það væri jafnvel þannig með Fléttu að þó hún virtist vera að vinna að einhverju þá var hún einmitt bara að gera alveg eins og hinir, að bíða eftir því að eitthvað annað myndi eiga sér stað. Eins og þetta núna væri ekki að gerast. Eins og þau öll saman að sitja þarna í biðstofubekkjunum væri ekki raunverulegt einhvern vegin. Það var engin tenging við augnablikið og þá sem voru í kring. Ekkert sem gaf til kynna neina meðvitund. Ína ákvað að þetta væri ekki svona sem hún ætlaði að eyða tíma sínum. Hún ætlaði að gera eitthvað.

Ína stóð upp og vatt sér að næsta manni. Hún bað hann að standa upp og áður en hann vissi sjálfur af hafði hann staðið upp úr móki sínu og í mestu makindum fundið sig í algjörlega nýstárlegum aðstæðum. Hver á eftir öðrum var dregin á fætur af þessari athafnamiklu konu sem virtist hafa sannfæringarkraft á við þrjá þrautþrekna þjóðarleiðtoga. Allir voru nú komnir á mitt biðstofugólfið í lítinn hring þar sem að Ína lét þau kasta á milli ímynduðum boltum meðan þau öll tilkynntu nafn sitt.

Fléttu varð litið upp á aðstæðurnar en sat sem fastast við skrifin sín og hélt hún kæmist jafnvel upp með það þangað til að Ína óð upp að henni, lokaði tölvunni og dró hana inn í hópinn. Flétta hafði ekki kynnst svona atferli áður og þá sérstaklega ekki á flugvöllum. Hún kannaðist við flest allt sem gat átt sér stað á flugvöllum. En það að taka á móti eldingu frá næsta manni og safna henni upp í ofureldingarbolta þar til þeir sem stóðu við hliðina á þér sendu hana svo af stað á fleygiferð til næsta manns var ekki það sem hún hefði bendlað við hefðbundna flugvallarstarfsemi.

En Fléttu fannst það alls ekki leiðinlegt Að horfa upp á allt þetta fólk sem hafði setið niðurlútt og aðgerðarlaust nokkrum stundum áður, nú standandi, glottandi með sjálfu sér að hvísla í eyrað á hvort öðru orði, á tungumáli sem það hafði jafnvel aldrei heyrt áður, í þeirri von um að það myndi berast rétt aftur á endann. Auðvitað var spilastokkur ekki window washer. En hvað í ósköpunum var spilastokkur hugsuðu örugglega margir með sér. Og hlógu þrátt fyrir að skilja hvorki upp né niður í neinu. Glöð bara vegna þess að þau voru öll með.

Ína var varla á staðnum lengur. En ekki eins og þau höfðu öll verið rétt áðan. Heldur akkurat á hinn veginn. Í gegnum orkuna og æsinginn í hópnum fann hún að það var lyfting. Hún var löngu hætt að stjórna þeim eða segja þeim hvað þau áttu að gera. Allt flæddi bara áreynslulaust núna. Einstaka sinnum hoppaði hún inn í og kynnti nýjan leik til sögunnar og eins og alltaf þá myndi hún enda á því að hrúga öllum saman í stórfiskaleik. Það var ekki til jafngóður endir á nokkrum hamagangi eins og einn risastór stórfiskaleikur. Allt biðsvæðið var tekið undir með enga undankomuleið.

Að einhverju leyti hafði Ína upplifað sjálfa sig sem einn af þessum litlu fiskum í stórfiskaleik lífsins. Sama hvaða leiki hún fór í og hverju hún stefndi að þá var alltaf ein hugmynd eða einn stór fiskur innan þeirra allra sem virtist taka yfir. Einn af öðrum tældist yfir og að lokum var ekkert sem hægt var að gera. Þú varst orðinn hluti að hópnum fátt annað í boði en að sannfæra hina fiskana um að koma yfir í ykkar lið enda það að vera í stórfiskaliðinu eini raunhæfi valmöguleikann. Hvað annað? Nema þá annars stórfiskaleikur. Með öðrum og stærri fiskum.

Flétta hafði fyrir löngu gengið inn í sinn stórfiskaleik. Hún hafði alltaf ætlað sér að verða stærsti fiskurinn. Oft leið henni eins og hún væri stærsti fiskurinn. En þegar hún leit í kringum sig og horfði yfir allt. Þá var þetta ekki það sem hún sjálf hefði skapað. Hún hafði sjálf haft aðrar hugmyndir í upphafi. En núna var hún einn af stærstu fiskunum. Hvenær verður maður stærsti fiskurinn. Hvenær getur maður sannfært alla um að koma yfir í sitt lið. Raunverulega sitt eigið lið, en ekki það sem að stærsti fiskurinn hafði dregið mann út í.

Flétta hafði einnig alltaf litið á Ínu sem agnarlítinn fisk í risa-risastórum stórfiskaleik. Einum sem að Flétta var sannfærð um að enginn myndi nokkru sinni ná að sigra. En núna í huga hennar Fléttu var Ína meira en lítill fiskur. Ína var stærsti fiskurinn. Fiskurinn sem gat fengið alla aðra til að gleyma því hvar þeir voru. Til þess að vera fiskar á flugvelli. Finna gleði í augnabliki sem fyrir nokkrum stundum var ekki einu sinni til. Kennarar höfðu þennan eiginleika. Að breyta því hvernig mátti hugsa um hlutina. Hvernig þau gætu í raun bara alltaf skellt sér í einn stórfiskaleik.

Einskonar markþjálfi náttúrunnar. Ekki að hvetja til þess að vinna með tilfinningar í samskiptum heldur gagnvart náttúrunni sjálfri. Sjálfbærni er og hefur verið alltof sjálfsmiðuð. Þetta snýst um að vera Jarðbær. Arðbærni fyrirtækja tekin úr reikningnum. Jarðmiðunarkenningin. Þar til við komumst betur út í sólkerfið. En þá tekur annað við.

Þar sem gervihnettirnir skína svo skært. Með hlaðknúnar tæknitónsveitir marserandi um bassatónum. Rífandi reyk úr stafrænum streng. Dynjandi á hálfsjálfvirkum skilvirkum innanskinnþynnum. Öskrandi hórfenglega hærusokkastrýjan í framsætinu kálandi súrum loftkúlum í nýju bylgjuna.Erlenda vinnuaflið gengur óafvitandi í stéttarfélag malbiksins liggjandi stjörf í nýrri þörf.

Hliðin voru opnuð og allri torfunni var hleypt inn á völlinn. Það virtist létt yfir þeim öllum. Þau virtust tala saman. Jafnvel þau sem áður höfðu aldrei þekkst áður. Þau þekktu hvort annað núna. Þau voru ekki bara einhverjir ókunnugir á vellinum. Þau voru einhverjir sem höfðu átt sameiginlega upplifun. Þetta snerist ekki um Ínu. Enginn horfði sérstaklega til hennar. En allir vissu samt hver hún var og hvers virði hún var fyrir þeim. En kannski það mikilvægasta var að Ína vissi þetta sjálf. En nú var hún á ferðalagi með Fléttu og ætlaði að sýna henni þá athygli sem hún átti skilið.

Ína benti á stóra verkið á veggnum. Þetta var frumuuppbygging lífvefjar látin vaxa til þess að minna á útlit flugvallarins. „Hvað finnst þér um þetta?“ spurði Ína. „Þetta er ágætt“ sagði Flétta og bætti við „ Áhugavert að taka eitthvað svona smágert og mynda úr því einhvern raunveruleika. En þessi tilhneigjing mannsins til þess að stöðugt leika sjálfan sig eftir, sama hvert hann lítur og á hvaða svæði hann kemur, verður oft dolldið þreytt þegar þú ferð að hugsa um það. Eins og veruleiki mannsinns sé það eina sem náttúran eigi að sækjast eftir að móta. Eins og það sé takmarkið. Skiluru?“

Ínu fannst gaman að hlusta á Fléttu tala. Hún hafði mjög sterka sýn á hvernig raunveruleikinn umhverfis þær var mótaður og hún las í hann útfrá því. Ínu þótti vænt um fólk þó hún vissi að í þeim byggi þessi tilhneiging til þess að einblína á sjálft sig. En hún hafði líka sjálf upplifað það. Hvernig það var nauðsynlegt að fara í þetta truflandi óþægilega ferðalag til þess að líta á sjálfa sig til þess að koma út á endanum og veita öllu hinu gaum. Hvað það var sem myndaði flugvöllinn. Sem var á endanum bara frumurnar. Í raun og veru.

„ Mér finnst það skemmtilegt“ sagði Ína „Gæti samt ekki ímyndað mér að vera að vinna verk á svona smásæjum skala. Ég yrði vitlaus afþví að geta ekki séð það sem ég er að gera meðan ég geri það.“ „Nei kannski“ Sagði Flétta „En einhverstaðar byrjar þetta allt saman. Ef þú vildir gera lyftu upp í geiminn þá þyrftiru líklegast að vinna með einhverskonar agnartækni. Jafnvel eitthvað smærra sem við þá jafnvel erum ekki að notast við í dag.“ „Ég veit ekki með það.“ sagði ína ,,Mér leiðast lyftuferðir og ég get ekki ímyndað mér hvað ég hefði að sækja út í geim.“

Flétta var dottin af umræðuefninu og var nú litið á flugu sem að flaug um í loftinu. Hverskonar fluga var þetta? Kannski var þetta sín eigin tegund. Flugvallarflugan. Drosophila Flugvallicus. Hluti af stóra vistkerfi flugvallarins. Ásamt flugvallarmúsinni og flugvallarormunum sem búa í flugvallargrasinu hjá flugvallartrjánum sérlega aðlöguð að náttúru flugvallarins. Dekkjargúmmi og flugvallarbensín þeirra helsta fæða og lifibrauð. Kannski einhvern daginn væri lífið hérna þannig. En það tæki nokkur ár. Og jafnvel lengur en flugvöllurinn entist.

Þá myndu fræðingar framtíðarinnar greina ákveðin einkenni sem þeir gætu ekki áttað sig á. Litlar breytingar í útliti og afbrigðilegar hegðanir sem væru nær óskiljanlegar. Afþví þeir vissu ekki af flugvellinum. Afþví hann hafði gleymst og það eina sem að lifði af var vistkerfið umkringis hann. Ætli þeir myndu enn skrifa ritgerðir þá? Eða myndu þeir bara taka inn upplýsingarnar og keyra inn gögnin í fyrirframþekktu kerfin sem matast og breytist með hverri nýrri mælingu. Engin þörf á öðru en að horfa og meðtaka. Umbreyta gögnum í hreinann skilning.

„Hvað ertu að hugsa?“ Spurði Ína. „Bara að við ættum kannski að fara að koma okkur upp í vél. Var ekki annars búið að kalla út í hana?“ Svaraði Flétta „ Ah já jú, algjörlega“ Ína tók saman föggur sínar og hætti að gramsa í þeim. Hún hafði verið að leita að bók sem hún hafði tekið með sér og hugsað að hún gæti lesið í flugvélinni. Þetta var rómantísk ástarsaga um ekkert. Bara einhvern olíuborinn mann að heilla konu í vonlausu hjónabandi uppúr skónum. Hún myndi líklegast enda með þessum dularfulla, áhugaverða, olíuborna manni á endanum en ekki þessum leiðinda eiginmanni sem gerði aldrei neitt spennandi eins og að liggja olíuborinn á sundlaugarbökkum. Eða eitthvað svoleiðis.

Í flugvélinni hafði Flétta ætlað að vinna í fræðigreinunum sínum. En það var eitthvað öðruvísi núna. Hana langaði ekki alveg til þess. Sem var einkennilegt fyrir hana. Og enn einkennilegra var að hún hafði tekið með sér hannyrðablaðið. Um leið og þær voru komnar upp í loftið og hún gat látið niður litla borðið og kveikt á litla ljósinu, þá gerði hún það. Lagði hannyrðablaðið á litla borðið og fór að skoða það. Flettandi hverri síðu, lesandi hverja grein og skoða hvernig allt kom saman. Hvernig vísindamenn vefnaðarins höfðu byggt upp sitt eigið litla samfélag í leyni, fyrir framan allra augum.

En þessi nýji þjóðbúningur. Þessar hugmyndir, margar verri en aðrar. Sumar þó allavega áhugaverðar og sóttu eitthvert. Eins og það að vera glær og sjá í gegnum efnið. Að manneskjan sjálf holdi klædd sé búningurinn. En úr hverju þá plasti?. Það var kannski ekki þjóðlegasta efnið. Eða kannski það alþjóðlegasta. Kannski væri hægt að gera ullina glæra. Eða gera gegnsæjar plöntutrefjar. Ætli það væri hægt að rækta þær glærar, eða þyrfti að taka úr þeim litinn og gera það glært eftir á. Flétta hugsaði örlitla stund um glæra blómaakra og hálfnaktar kindur í gegnsæjum hjúp af grófum hlaupþráðum. Henni fannst það ögn fyndið.

Flétta hefði líklegast sagt Ínu frá öllu þessu ef að hún væri ekki sofnuð ofan í rómantísku ástarsöguna sína. „Hann kom inn um bakdyrnar“ Flottur titill, ótrúlega margræður. Gæti næstum verið smekklegur ef hann væri það bara alls ekki. Hvað fékk fólk eiginlega frá þessum rómantísku sögum öllum. Lífið var ekki svona. Ef það var ekki eldheit og blind ást ungra lostahvolpa enduðu flestir daga sína að veltast um í einhverjum óveðursalgóritmum tilfinningalegra sviptivinda þar til þeir enduðu uppi með manneskjunni sem stóð sirka næst þeim eftir að storminn hefði lægt. Restin var bara froða fyrir bækur.

Flétta sest utan á skipið. Þolir allt; ógurlegan þrýsting, þvílíkan hraða, nærri óendanlegan skyndilega kulda geimsins og hina óbærilega miklu geislun sem hættir aldrei og gefur bara nýja. Og Flétta syngur í þögnina. Dvelur gegnum hana alla og bíður átekta eftir að fá að snúa aftur til heimkynna sinna.

Á sporbaug í sólskininu, flakkandi á milli rása leitandi að næsta skammt. Geimgleypirinn teygði arma sína út á móti ruslinu eins þyrstur sproti plöntunnar að bregðast við án hugsunar. Óstarfhæfar einingar á sveimi, gleyptar upp í von umbreytingu í nýjan búnað eða ný tækifæri hver sem þau svo væru.

Ein úr vélinni hafði heyrt af því að Flétta og Ína væru að fara í sömu borg og þau. Hún og vinur hennar voru með bíl og buðust til þess að skutla Ínu og Fléttu alla leið í áttina þangað sem þær væru að fara. Þetta hefði verið algjörlega fullkomið ef að Ína og Flétta hefðu haft einhverja hugmynd um hvert þær væru að fara. En það yrði ekki erfitt að komast að því. Þær þyrftu bara að finna einhvern stað til að gista á. Ína lokaði augunum og benti á góðan stað á kortinu. Gat ekki verið verri en hvað annað.

Flétta vissi hverju hún ætti að leita að. En þetta ferðalag var sérstakt. Hana langaði ekki að taka stjórnina núna. Henni leið vel í þessari frumlegu óvissu sem að Ína bauð upp á. Hún vissi að á endanum myndi hún kannski brenna sig á því. En afhverju að hafa áhyggjur af því núna í þessu fullkomlega góða flæði á góðri leið í átt akkurat þangað sem þær þurftu að komast. Nærri hnökralaust. Ína bókaði nóttina þeirra og konan úr vélinni og vinur hennar höfðu loks til að stefna að. En hvaða fólk var þetta?

Þau kynntu sig. Þau voru jöklafræðingar á jaðrinum í sínu fagi. Þau höfðu verið að staðfesta ákeðnar hugmyndir um hvernig jöklar væru ekki ólífrænir umhverfisáhrifaþættir. Heldur lifandi verur. Skríðandi yfir landinu. Að háma í sig allan raka og næringarefni sem þeir komust í kynni við. Einskonar tryllt og flókin amaba. Tengd í einu neti innbyrðis. Talandi við sjálfa sig flæðandi yfir landið eins og gómsæta smáköku. Þau töluðu um ásætuverur eins og jöklamýsnar og hegðun þeirra. Sem þau vildu meina að væru mun skyldari músum en mosum. Þau höfðu lengi lengi velt sér uppúr þessu og vonuðust til að sýnin sem þau söfnuðu og rannsóknirnar myndu staðfesta allar niðurstöður þeirra.

Ína varð öll upprifin. Henni leið eins og hún hefði alltaf vitað þetta. Auðvitað var jökullinn lifandi. Hvernig gæti hann ekki verið það. Flétta var full af efasemdum um þessar kenningar þeirra en áður en hún náði að spyrja einhverra almennilegra spurninga út í hvernig þau hefðu verið að stunda þessar rannsóknir þá höfðu Jöklafræðingarnir og Ína skipt um umræðuefni. Þau voru farin að tala um hvaðan þau voru. Þau voru frá Suðurskautslandinu. Fædd þar og uppalin. Ferðuðust nú um heiminn að rannsaka jökla annara í von um að skilja betur sína eigin.

Þau töluðu um litlar eyjar þar sem að nemar úr skólum víðsvegar um heiminn sleiktu frímerki fyrir ferðamenn í skranbúðum. Þau töluðu um vísindamenn sem virtust oft uppteknari af flöskunum sem þeir komu með og innihaldi þeirra frekar sýnisglösunum. Þau töluðu um opin klósett sem lágu beint út í sjó og forvitnu sæljónin sem kíktu þar upp í heimsókn. Þau töluðu um fiska og rækjur sem syntu um í jökulæðunum. Eins og frumur í blóðrás hans. Æðandi um æðakerfin að dreifa lífi jökulsins meira og lengra.

Ótrúlegar samgöngur. Ekkert í líkingu við þær sem við höfðum fundið hér. Og þó.

Þau töluðu um hvernig samgöngur frá landinu þeirra voru nærri því engar. Þau hefðu oft þurft að bíða margar vikur eftir því að farþegaskip eða olíuprammi byðist til að taka þau upp í og gefa þeim far. Og jafnvel þó þau kæmu var það ekki alltaf í boði. Of lítil þörf á flutningi næringarefna af svæðinu.

Þau gáfu mikið af sér. Flétta fann að þó hún væri ekki endilega sammála því sem þau sögðu þá bar hún mikla virðingu fyrir metnaðinum sem þau höfðu fyrir því. Þeim langaði að ná árangri og þau virkilega reyndu. Þó að ekkert gæfi það til kynna að það yrði þeim auðvelt. Þau vildu gera það og héldu ótrauð áfram þrátt fyrir mótlætið. Fléttu fannst þau jafnvel minna ögn á jöklana sjálfa að þessu leyti. Hvernig allt þessa dagana virtist vinna á móti þeim en hvernig sama hvað, þá gátu þau alltaf skriðið áfram.

Ína hafði oft hugsað sér að flytja á Suðurskautslandið. Alveg síðan hún hafði heyrt af því að þar biðu menn í ofvæni að sjá ógnarkraftinn sem bjó í afturenda mörgæsanna. Hvernig þær ekki aðeins gerðu þarfir sínar, heldur þeyttu þeim langar vegalengdir. Eins og litlir afturentir kúluvarparar. Ínu fannst það hljóma eins og einföld og skemmtileg nálgun á lífið. Það voru ekki allar íþróttir sem að höfðuðu til hennar. En þetta var pottþétt ein af þeim. Henni fannst líka gaman að synda í sjónum. Svo hún ákvað að tala aðeins um það. Þó að væri alveg ótengt öllu sem þau voru að ræða.

Ína hafði byrjað að synda í sjónum með vinkonu sinni þegar vinkona hennar varð lasin fyrst. Þá hafði hún vaknað í lífinu örlítið. Eftir að hafa dregið sjálfa sig í gegnum hlutina án þess að bera virðingu fyrir því hvað þetta þýddi allt saman. Hún sá vinkonu sína hægt og rólega breyttist úr órólegri áhyggjutúttu yfir í virðingarmikla veru sem hafði kraft í hjartanu. En eftir því sem andlegi krafturinn jókst fór líkamlegi krafturinn dvínandi. Þetta gerði Ínu fullmeðvitaða um raunveruleikann. Sem var svo staðfestur í jarðarförinni. En jafnvel þá gat hún fundið fyrir kraftinum sem bjó í vinkonu hennar og henni fannst enn líkt og að vinkona hennar gæti lyft fjöllum. Hún fann það. Það bjó ennþá í henni.

Flétta hafði aldrei haft í hug að fara á suðurskautslandið. Ber og opin svæði höfðu aldrei verið hennar tebolli. Hún hafði verið líklegri til þess að kafa í hellum og leita að földum náttúrulegum fjársjóðum. Þessum sem þú gast ekki tekið með þér. Hún elskaði það. Fannst hún þar eiga í sambandi við plánetuna og að hún og plánetan gerðu með sér samkomulag. Hún myndi ekki segja neinum frá og í staðin mættu þær eiga það saman. Að eilífu.

Blesmánuður, Glómánuður, Skinmánuður eða Geislamánuður

Það er tíminn núna. Þar sem við stöndum utan allra byrgja og látum sólina falla á okkur með sínum seinustu og hlýjustu áður en að við búum okkur undir djúpbláar stundir Innársins.

Kafandi ofan í mosabreiðurnar. Gegnum grjótið og framhjá fléttuslettunum. Þar sem við lekum af þeim úr hráslegnu afsprengi ótrauðra afmarkana efnissins. Tíminn var bara hraðinn okkar og þyngd. Þannig við litum ekki einu sinni á hann lengur. Það var ekki þörf á því.

Sólargeislarnir sleiktu okkur og upplýstu okkar innri ræktunarstöðvar svo að þær blómstruðu. Öll næringin sem við höfðum getað dregið úr jarðveginum veitt og beisluð í hagnýtri meiningu.

Slæðingar erlendra vaxtarsprota í öðru bergi brotnir.

Uppskárum eins og við sáum.

Þegar þær voru komnar fyrir utan staðinn sem þær voru að gista á runnu á þær tvær grímur. Ein gríman af hálfgerðri skelfingu og hin gríman var einlæg von um að fyrri gríman væri bara eitthvað sjálfvirkt viðbragð en ekkert sem að gæfi til kynna neitt um raunveruleikann. Þær opnuðu hurðina og kvöddu Suðurskautslendingana með semingi. Þær komu inn í stórt andyrri sem minnti á biðstofu fyrir gamlan spítala. Manneskjan í móttökunni bætti ekki úr skák til að breyta spítalaímyndinni. Hún var klædd í hjúkrunarbúning. Flétta og Ína horfðu hvor á aðra. Var þetta virkilega staðurinn sem þær hefðu bókað. Ína leit á upplýsingarnar og staðfesti það. Flétta kíkti aftur líka. Bara til að vera viss.

Starfsmaðurinn bauð þær velkomnar. Bað þær að sýna sér skilríki og hún myndi svo vísa þeim á herbergið sitt. Þær gerðu eins og hún bað um og hún gaf þeim kort af húsinu. Kortið var nærri því jafn dularfullt og húsið sjálft. Bakvið læstar hurðar inn af læstum göngum. Þar komu þær að herberginu sínu. Þar fengu þær loks að sjá að ekki aðeins leit allt út eins og þær væru á spítala heldur var herbergið útbúið gömlum hörnuðum spítalarúmum og tækjabúnað með enga spegla.

Klósettin höfðu gatið öfugu megin. Eins og til að gefa færi á því að rannsaka hvað hafði komið í það. En enn engir speglar. Í einu herberginu rétt hjá var rúm með leðurbenslum. Það voru sveifar til þess að snúa rúminu upp standandi stöðu. Afhverju myndiru þurfa að festa nokkurn mann á höndum, fótum um mitti og höfuð? Þær vildu helst ekki fá að komast að því. En þetta var núna heimili þeirra. Yfirgefið geðveikrahæli frá mun myrkari tímum í sögunni. Það hafði aldrei verið auðvelt að missa vitið. En þegar þeir bora göt í höfuðið á þér til þess að losa um þrýsting og bæta á rafmagni. Þá er það sérstaklega erfitt. Hugsaði Flétta með sér.

Var þetta forrennari þess sem koma skyldi. Væru þetta örlög þeirra í þessari ferð. Að missa vitið. Tapa sönsum. Missa grip á því sem þær hefðu áður haldið væri raunveruleikinn og finna sig í höndunum á hæfara fólki að útskýra fyrir þeim hvernig þetta sé í raun og veru. Að þær muni aldrei koma aftur. Verða samar á ný. Að yfirgefa gamalt sjálf getur verið jafn sársaukafullt og það er frelsandi. Þá ekki síst fyrir þá í kringum þig. Syrgjandi sinn eigin veruleika.

Ínu fannst þetta spennandi en hálf einkennilegt. Ef hún hefði vitað að þær myndu eyða nóttinni á yfirgefnum geðspítala hefði hún kannski hugsað sig tvisvar um. Ákveðinn andi lá yfir svona byggingum, eitthvað sem talaði til raunveruleikans á annan hátt en hefðbundnar byggingar gátu gert. Það var saga í þeim. Jafn margar og þær voru flóknar. Aðrar en þær hefðu átt að venjast hingað til. En þrátt fyrir það lagðist hún upp í rúmið og leyfði sér að falla í fastasvefn. Hvað annað var svosum hægt að gera. Aðrir höfðu gert það hér. Afhverju ekki hún.

Fléttu fannst þessi hugmynd næstum ekki fyndin. Einhverntíman hefði hún kannski haft húmor fyrir þessu en þessi staður var eitthvað annað. Afhverju að reyna að græða peninga á þessu. Afhverju að sannfæra fólk um að það sé virði í því að njóta slíkrar upplifunar. Hún var ekki eftirsóknarverð. Hún var átakanleg. Fólk hafði ekki valið að vera hér. Fólk var vistað hér. Þegar allir aðrir höfðu gefist upp á þeim. Jafnvel þeir sem unnu hér höfðu löngu gefist upp á þeim. Þetta var ekki viðkomustaður. Þetta var endastöð. Hvernig var hægt að njóta þess. Flétta horfði á bókina sem lá undir blaði á kommóðunni og Ínu sem lá undir sænginni.

Í draumum sínum var Ína í annari veröld. Svipuð hennar eigin en ekki sú sama. Hún veltist um á milli staða, gekk í gegnum óljósa veggi eða sneri sér að mismunandi viðburðum á mismunandi tímum allt á sama augnabliki. Á endanum var allt komið í fullkomna ró og hún stóð í búðinni að spjalla við starfsmanninn þar að þakka honum fyrir að hafa fyrir mörgum árum síðan orðið þess valdandi að hún hafði fengið þetta draumastarf sitt að vera kennari. Í þann mund gekk hann inn. Maðurinn sem hún hafði elskað meira en nokkurn annan og hann leit ekki einu sinni á hana.

Maðurinn sem hún hafði elskað meira en veröldina sjálfa en aldrei getað skilið hvernig eða hvað hún ætti að gera fór að tala við búðarstarfsmanninn. Þau voru saman núna. Þetta braut Ínu. Hún féll á gólfið og skreið eftir því í átt að útidyrahurðinni. Hún vissi hvernig þetta leit út en hún gat ekkert gert. Hún greip kinderegg í leiðinni og fór út í átt að bílnum. Búin að opna hann og hangandi inn að reyna að komast upp í þá kemur hann til hennar. Spyr hana hvort hann geti gert eitthvað. Hún biður hann að fara. Segjir að hún ráði ekki við þetta. Hann fer. Hún hrópar að honum meðan hann gengur í burtu. Ekki fara ég vil ekki að þú farir. Aldrei fara. Og hún vaknar.

Flétta var sofnuð. Kannski er hana að dreyma eðlilegri drauma með minni átökum. Hugsaði Ína með sér. Ekki föst í tragískt bældri rómantík sem gerir ekkert annað en að éta hana upp á nóttunni. Ína fór á speglalausa klósettið og reyndi að horfast í augu við sjálfa sig. Fannst henni þessir hlutir ennþá. En það var svo langt síðan. Var þetta ennþá raunverulegt. Hún trúði því varla. Trúði því varla hvert hún var komin eða hvert hún var ekki komin.

Á meðan var Flétta í óða önn við að reka yfirgefið listasafn í gömlum skúrum við höfnina. Hún hafði teiknað á þá alla í daufu en hálflæsilegu letri allskonar skilaboð. Tengd og ótengd. En það var ekki beint verkið sjálft. Það var meira ferlið í átt að verkinu. Raunverulega verkið var fyrir utan. Vélin sem hún hafði byggt í bílinn. Tímavélin. Einhver listamaður sem hafði einu sinni verið áður með sýningu kom til að gefa henni verk eftir sig. Mjög ljótar myndir. Og þrjár af þeim í þokkabót. Flétta þakkaði pent fyrir sig og setti myndirnar inn í einn skúrinn. Núna ætlaði hún að rjúfa ljósmúrinn.

------

Þekkir rannsóknarrétturinn orsök þess að menn drepa? Það ,,rétta” í lífi manneskjanna sem að rífur okkur í sundur. Þetta sem jörðin ímyndar sér að bjarga. Þessar óteljandi stundir. Meðan dýrin fjölga sér og halda í óljós læti kúgunar alvarleikans. Andrúmsloftið gert til einskins, þrútið vatni. Rangt að öllu leiti nema hvað varðar annað fólk og okkar persónuleika sem hvað bestur er í að hallmæla tortímingunni. Það var eftir allt saman fráleitt að standa ekki með okkur í því,

Alheimsóttinn hinn vænlegasti lífstíll. Afgangur af litríkri hugsanabraut sem lifir á hinum mörgu breytingum sem hrinda af stað þungvopnuðum sjálfsmorðum þegar það getur. Til að halda frá geðveiki nafnlausra andlegra aðstæðna með kvíða í viðhengi og nagandi punkta af tilfellum safnað saman í hverjum anda.

Gildin á bakvið til að forðast að ráðstafa þeim eiginleikum sem myndu hátta menningarlegum aðstæðum dýranna við máltíð ættingjanna. Samsetningarnar sem að heimurinn er af. Ælan það eina örugga sem þróast af auði fólksins, eins og kvíðinn. Kallar á harmleiki eigin sverðs. Hugsar í gegn hvernig sem á það er litið. Neitar augnablikunum sjálfum að styðja við hlekkina. Starfsgrein þunglyndra gleðimanna sem geta í dauða sínum um tilvistarástand sitt og heilsufar dansins.

Þrýst á hátt að slaka bæði á og viðurkenna greinarnar allar á hverju sviði. Jafn mikils virði og örvænting ómálefnalegra manna. Heimurinn einskonar tegund af höfuðfatnaði. Náttúran eins og til flutnings, eitthvað sem þarf að bjarga og eiga við með aðferðum á pappír.

Að þrá nauðsyn sem hættulegt bros við tilgangslaus mörk. Neðar þar sem við sýnum það sem hugurinn snemma getur ekki endurnýjað. Í samfellu á mars skipar þú þessari klassísku orku, lítur á og hugsar. Hefur lögreglan getu til að sinna því sem er nauðsyn? Þráin hátt eins og vindurinn og þú í gegnum hann fyllir álitið. Ógn yfirbyggðra sverða sem félagslegur stuðningur við sálina.

Nú ganga öll ver hans. Róandi á trúarbrögðum veikra einstaklinga lífsins. Alheimininum til hins verra vegna misskilnings með vopnin sem að kölluð eru dagblöð. Einskonar kapphlaup þeirra gagnlegu svo að allt geti orðið hennar áður en dauðinn tekur út meðvitund mannsins um sjálfan sig. Hugmyndafræðileg tilfæring grátandi fasta lífs nágranna okkar. Köld vera ógæfu og skelfingar að fótum svæðissins.

Það eru lög tengd aldrinum. Sérstök sem finna farsælar leiðir þeirra til andlegs dauða. Taka hægt gildi og kljúfa löngunina. Persónuleiki lífsins kemur þá fram og í stað þekkingarinnar verður ástandið eins ánægjulegt og hjúkrunarfræðingur getur sinnt. Eins og í vísu þeirra um verð sitt og auðlindir lífsins kastað eins og til að grípa það aftur en mikilvægi annara er það fyrsta sem skapaði þéttbýla viðleitni mannsins til hrörnunar og möguleikana þar með.

Líkt og hæð miskunnarlausra einkenna þarna uppi. Gildur vargur í dramatískum líðan félagslífi líkra. Hefur maðurinn þessa stórkostlegu tilhneigingu til arfgengdrar grimmdar úr takmörkunum allra sinna framfara fyrirfram?

Í sál hans aðeins útgáfur af brosi sem jörðin hefur ekki. Í herberginu er niðurstaðan. Eins og framtíðin mismuni því jarðneska á við annað næstum. Kreppir sína hamingju og þarfir líkt og lífsnauðsynlegur rithöfundur í fótbolta. Hér er þráhyggjan grimmari. Andleg uppfylling ekki meiri en markmiðin sem hellast yfir upplifunina á blaðið eins og ákveðin gegnum dyr eða í vörn. Líffræðilega væg samkeppni við djúpa kaldhæðnislega ráðvillu sköpuð til að nota til ills.

Andlega rakið viðengi í átt að tjóni sem er undirstaða hverfulleika þess.

Lífshættuleg skilyrði þurrkuð fyrir vaxandi snilld. Jafnvel haldið að eðli hans geispandi kröfu sem grætir börn og spillir hveiti. Einhver óveruleg þörf sem uppfyllir öll fagurfræðileg viðmið um að þjást og hið mesta mat um veikleika. Því aðeins með þeirri hugmynd eins og þeirri fyrri nær höfundur að vera jafnvel fjarri í flótta yfir kjarna krafanna.

Allt saman út frá lokaafleiðslu eðlileikans.

Opinberlega leitandi en engin regla fram að ósjálfráðum missi. Óumflýjanlega sitja en blinda sig og sína eins og markviss gjörð öryggis ofanfrá. Meðalið rennur stöðugt og hægt að sínum en meðvitað lengi til að hneyksla sameiginlega syni. Afhjúpa hring jarðarinnar og þann munað að flokka risa svo hægt sé að bjarga sýnilegu meðvitund dagsins algerlega.

Kærkomnir endar útskýra birtinguna fundna í endum þeirra sem í augnabliki framtíðarinnar hliðra því að vera skynjaður.

Nýr messías eigin óöryggis. Líf þitt skiptir um ímyndunarafl og krefst síðan að finna til. Eins og arfgengið á safninu sem að varðveitir hina nýju huggun. Því nýjar björgunaraðgerðir virðast þeirra og brot þín á eigin stöðlum eitthvað sem við fögnum sem okkar nánustu fyrirmyndir. Eirðarlaus blómstrandi í dauða okkar hugsjón, brjótandi niður menn til að sjá sína innstu deild.

Úr undirmanninum komu tilfinningar, sú innsýn starir eins og bráð menningarinnar. Gagnlega viðhaldið. Sérhver sökkull í þessari menningu ómældra synjana og að bjarga drepur þann sem skrifar það. Að taka núverandi stjórn upp og bera uppgötvun sína til handhafa nýju greinarinnar sem vörn gegn fingurnöglum guðs. Þráir röskun og að gera sín dæmi á ný og skilja lífsins lög sem móta fyrir því sem er framvegis.

-----

Um morguninn þegar þær vöknuðu vissu þær báðar að þær yrðu ekki þarna mikið lengur. Ína fór í sturtu og skrúbbaði sig með tuskunum sem hún hafði komið með. Þær voru furðugóðar fyrir það sem þær áttu að gera. Bæði gagnlegar og þægilegar upp á að geta dregið í sig mikinn raka en skrúbbað húðina vel. Ína upplifði sig bæði hreina að innan sem og utan. Kannski var það ekki bara skrúbbið kannski hafði öll nóttin verið einskonar hreinsun. En Ína var sátt með sig án þess þó að geta séð sig í spegli. Henni fannst það bara.

Flétta fór í sturtu eftir Ínu sem ráðlagði henni að prófa skrúbbinn. Flétta hafði ekki prófað að nota svona skrúbba áður en var til í að prófa nýja hluti, greinilega, það virtist vera það sem þessir dagar snerust um. Hún vonaði bara að það þýddi ekki fleiri martraðahótel. Ekki það að draumarnir hennar hefðu verið eitthvað slæmir, bara undarlegir, það var kannski það að vera vakandi hérna sem var einkennilegra en hitt. Svo allt í allt kannski fínasti staður til að sofa á. Erfiðara að þurfa að vera vakandi. Hún skellti sér í sturtu skrúbbaði sig upp og þær héldu af stað út í þessa nýju ókönnuðu borg.

Þegar þær gengu út tók annar veruleiki við þeim. Borgin var allt önnur en hún hafði sýnst um nóttina. Litirnir voru mun bjartari þegar sólin fékk tækifæri að taka þátt og formin borgarinnar komu í ljós sem voru ólík nokkru sem Flétta og Ína höfðu áður séð í nokkurri borg. Þær voru vanar flötum kassalaga byggingum með einstaka útúrdúrum eða leikrænum tilburðum til að gera kassana aðeins meira aðlaðandi. En hér var ekkert þannig. Engin þörf á óþarfa útúrdúrum og skrauti. Öll borgin var formuð svo það virtist ekki vera nokkur kassi í augsýn.

Sumar byggingarnar virtust gerðar úr flauelis klæðum sem féllu í falda. Sumar sléttar aðrar rúnaðar og rifflaðar með grófri en yfirvegaðari áferð. Aðrar byggingar stóðu eins og dreyptir hellahraukar sem hefðu lekið frá stjörnunum og harðnað upp í hæstu hæðir gegnum árþúsundir. Einhverjar bygginganna minntu meira á klettaborgir en byggðar byggingar, opnar jarðir, jafnvel stórar uppvaxnar þúfur sem tóku umhverfið allt með sér meðan þær uxu upp úr því.Hönnunargleðin var þá allavega til staðar í þessari borg. Það leyndi sér ekki. Ekki hafði þetta gerst af sjálfu sér?

Ína dróst að því hvernig formin gerðu samfélaginu kleift að þrífast í kringum, ofan á og í byggingunum nýtandi þær nær alltaf á fleiri en eina vegu. Ekkert virtist vera bara til skrauts. Hver krókur og kimi með hlutverk á mörgum sviðum fyrir allskonar þarfir. Afslöppun, leikir, líkamsrækt, matarrækt jafnvel einskonar sundlaugar mynduðust í skálum ofan á og við botna margra bygginganna sem ófáir virtust nýta sér og njóta. Fólkið virtist lagað að þessari veröld. Bar sig öðruvísi en hún var vön að sjá.

Flétta tók eftir þessu líka en það sem meira er. Hún sá að það var ekki bara fólkið sem blómstraði í þessu undraverða landslagi. Allskonar dýralíf virtist vera í miklum vexti og í heilnæmri hringrás með öllu sem bjó þar. Fuglabjörg ollu ríkum gróðurlendum fyrir neðan. Villtir geltir og kanínur hlupu um og jafnvel úlfar virtust geta gert sig heimankomna í borginni án þess að valda of miklum usla eða æsingi. Þegar nóg var til af öll var líklega allt hægt. Fléttu hefði ekki komið á óvart þó hún hefði séð ljón klappa lambi.

Ína vissi ekki hvernig hún ætti að haga sér. Hún var eins og kálfur að vori. Hana langaði að hoppa og skoppa um og hreinlega gleyma sér í undrinu sem að var þessi borg. Hvernig gat svona staður verið til og hún aldrei hafa heyrt um það. Hún hefði aldrei trúað því, trúði því varla núna þegar hún stóð í því miðju. Að ganga inn um stræti sem minntu meira á að ganga inn í mosabe ðheldur en byggða götu. Að koma svo út að torgi sem minnti meira á gróið heiðarengi en borgarmiðju. Hvernig gat þessi borg verið til? Hugsaði hún.

Í huga Fléttu gat þessi borg alveg verið til. En það var hugmyndafræði borgarinnar sem hún átti erfiðara með að náð utanum. Hana bara að kafa ofaní það. Umvefja huga sínum algjörlega um þetta undur. Hvílík árás á skynfærin. Árás á tilfinningaupplifunina. Það var bara ein leið til þess að geta skilið þessa borg. Með því að kafa ofan í bókmenntirnar. Finna upphafið. Hvernig byrjar svona borg. Hvernig vindur hún upp á sig og fær að njóta sín á þennan hátt sem hún gerir. Ekkert sprettur upp af sjálfu sér. Hefði hún haldið.

Flétta mundi eftir því þegar hún var lítil að leika sér í garðinum heima sem lá út í hraunið. Hvernig hún hafði legið þarog séð fyrir sér hversu lítil hún var í öllu. Hvernig smáir steinar urðu að höllum og blóm að stærstu turnum sem hægt var að hugsa sér. Í gjótum við í litlar holur sem urðu að hellum þegar hún skreið þar inn. Allavega þá. Þar sá hún þessi form fyrst. Sem borgin virtist þekkja. Eins og draumur náttúrubarnsins. Gerður að veruleika. Jafn órökréttur og hann gæti hugsast.

Úti á enginu innan um allar kanínurnar sem byggðu það var Ína gengin í barndóm. Til hvers að þykjast þegar þetta var allt sem einhver gæti dreymt að borgarmynd gæti orðið. Algjör framlenging af náttúrunni sjálfri og jafnvel meira en það. Meiri náttúra en náttúran sjálf. Og við gátum verið hér. Hvern hefði einhverntíman grunað að það yrði hægt. Að menn með sinni ótrúlega tortímandi nálgun gætu einhverntíman komist að þessari stórfögru niðurstöðu sem var þessi borg. Og litirnir! Það var allt svo ótrúlegt að hún hafði gleymt litunum. Allt í einu þurfti hún þá ekki lengur.

Í veröldinni þarftu bara að fara nógu hægt

til að þú getir ferðast afturábak

Flétta náði að sannfæra Ínu um að koma með sér. Eða hún reyndar var ekkert að reyna að sannfæra hana. Hún bara sagði henni að hún ætlaði að rölta um og finna stað þar sem hún gæti sest niður og unnið í verkefnum. Ína kom með ekki afþví henni fannst það að dást að dádýrum vera eitthvað minna spennandi en að fara og finna stað til að vinna verkefni. En Ína var orðin svöng og hefði alveg getað þegið smá vatn að drekka eftir allt hoppið og skoppið sem hafði gengið á undanfarnar stundir.

Þær gengu gegnum grónar götur með fólki sem gekk á tánum og virtist ekki finna neitt til í hnjánum. Þær fóru framhjá húsum sem virtust ekki byggð úr bjálkum heldur mótuð af þeim með því að láta trén vaxa gegnum árin í þetta form. Án þess að hljóta meint af lifðu trén góðu samlífi við mannfólkið sem nýtti sér eiginleika þeirra og gaf þeim tækifæri að fá að njóta sín á annan hátt en þau höfðu verið vön. Í öðru formi á annan veg. Þær gengu framhjá berjarunna fyrir hverja fuglategund á svæðinu. Sérstök lauf á hverju tré fyrir sérstaka hreiðurgerð. Allt virtist vera til staðar og mun meira en þær þekktu sjálfar til.

Loks birtist þeim kaffihús. Eða það sem þeim fannst kannski vera sambærilegast við hugmyndir sínar um hvað kaffihús væri. Það hét Loftslagið. Og var gróðurhús þar sem allt sem þau buðu upp á spratt úr einum eða öðrum anga þess. Köngulær, flugur, eðlur, mýs. Þær voru allar gestir hér líkt og Flétta og Ína voru og ekkert síður velkomnar. Þetta var staður þeirra allra og þær virtust bera virðingu fyrir tilvist hvors annars þar inni. Flétta settist við eitt af borðunum og hófst samstundis handa við vinnuna sína. Ína fékk vatnssopa af einu laufblaðinu sem hafði safnað regnvatni..

Það voru annarskonar þræðir í þessu umhverfi heldur en heima þar sem Ína var vön að vinna. En þegar hún þreifaði á plöntunum og því sem óx virtist það geta kallað fram það sama. Hún gæti eflaust þurrkað það og nýtt það án þess að lita nokkuð og það myndi samt rjúka út. Allir myndu vilja þessar vörur. Þær geisluðu af hreinleika og einfeldni tilvistar sinnar. Ína vissi betur en að nefna það við Fléttu. Allavega hvernig einhverjar vörur myndu rjúka út. Hún vissi að Flétta var ekki hrifin af því og að sama skapi var Ína það ekki heldur. Hún hafði bara aldrei pælt í því að það væru aðrar leiðir. Nema núna. Hér virtist það mögulegt.

Eins djúpt sokkin í rannsóknirnar sínar og Flétta var þá fór það ekki framhjá henni að einn starfsmaðurinn á staðnum horfði reglulega til hennar. Hún þekkti þetta augnlit blítt og áhugasamt og það var ekki af þjónustulund. Hún virtist ekki geta ráðið við sig og einstaka sinnum þegar starfsmaðurinn átti leið hjá horfði Flétta líka til hennar. Þótt hún væri önnum kafin við vinnuna sína og mætti í raun ekki við því að vera að einhverju hjali með ókunnugum konum. En það var eitthvað við hana. Kannski var það bara áhuginn sem hún sýndi en Fléttu langaði geta gert eitthvað meira með það. Hvað sem það var.

Ína fylgdist með fólkinu sem kom og fór. Hvernig það bar sig. Hvernig þau upplifðu umhverfi sitt. Þetta var önnur upplifun hér. Minna eins og þau væru að koma til að neyta og meira til þess að samneyta. Ína tók að gera svipað og hún hafði gert við þræðina heima fyrir. Hún tók að sundra þeim og brjóta þá niður í smærri og fínni einingar og að nudda þeim saman. Blíðlega en ákveðið. Þar til þræðirnir ófust aftur saman í önnur og ný form. Aðrir fóru að taka eftir þessu og dást að þessu atferli hennar. En Flétta tók varla eftir því meðan hún hlustaði á gögnin og las sér til dundurs.

Heill flokkur af fólki var farinn að fylgja fordæmi Ínu. Þau höfðu öll fundið sér mismunandi plöntur eða efni í umhverfinu. Allt sem kallaði til þeirra. Eða virtist henta þeirra hugmynd um aðgerðina. Útkoman varð jafn fjölbreytt og hún var heillandi. Fólkið var að ná fram hlutum sem Ínu hefði aldrei sjálfri dottið í hug að væri hægt. Það sem hún hefði haldið að væri of hart unnu þau bara þéttar og það sem hún hefði haldið að væri of mjúkt tóku þau bara og unnu af meiri natni.

„Það eina sem þú hugsar um er peningar!“ var það seinasta sem að maðurinn sem Ína elskaði hafði sagt við hana sem hún gat munað. Allt annað var týnt í einhverri heilaþoku. Hún hafði lengi eltst við það að skapa ekki peninga. Í þeirri von um að fá hann aftur kannski. Eða ekki kannski að skapa þá ekki, en alltaf að passa að þeir séu fjarlægir í hugmyndum hennar um það sem hún gerði. Hún var í að skapa annarskonar auð. Þar sem fólk kemur saman og veldur hlutum saman. Ekki til að þykjast vera einhvers virði. Heldur til að vera það.

Á ótal blöð og litla miða var Flétta búin að teikna upp grunna fyrir hvaðan þetta kom allt saman. Úr litlum einingum. Sumar mjög sambærilegar við það sem hægt var finna heima. Ein myndin sem var aðeins fallegri en hinar var af lítilli fallegri veru sem bjó aðeins á eyju úti á hafi. Hún var það smá að fáir höfðu séð hana. Nema þeir sem höfðu rétt tæki og tól eða þeir sem höfðu fengið að sjá mynd frá þeim sem höfðu þau. Flétta tók myndina og sneri henni við og skrifaði lítil skilaboð. „ Það var gaman að sjá þig. Væri gaman að sjá þig kannski aftur við betra tækifæri. Endilega láttu heyra í þér. Bkv. Flétta“

Að senda svona skilaboð var ekki beint vaninn þegar kom að tilhugalífi Fléttu. Þetta var óvenjulegt. En hún vissi að hún vildi láta hana vita að þetta var sérstakt og hún vissi ekki hvernig hún gæti gert það öðruvísi en að gera það sérstakt. Hún gekk út og lét miðann fjúka á eftir sér svo hann féll í gangveginn fyrir starfsmennina. Hún myndi sjá miðann. Og ef allt gengi að óskum. Myndi hún sjá hana aftur.

-----

Flétta fór út af Loftslaginu og leitaði að Ínu. Það tók ekki of langan tíma. Það hafði myndast einskonar halarófa af einstaklingum í eina átt og Flétta vissi nákvæmlega hvert hún lá. Á miðju torginu voru allir í óða önn við að hnoða saman kúlur, bolta, teppi og spotta, setja það saman taka það í sundur og gera algjörlega nýja hluti úr því aftur og aftur. Það virtist ætla engin endi taka þar til að Ína tók upp úr töskunni sinni allt efnið sem hún hafði komið með og þau tóku að hnoða, móta og mynda úr því skel utanum um Ínu.

Þakin þessu nýja formi leit Ína út eins og hrúga af þúfum komnar saman fullkomlega vaxnar í þéttum mjúkum bólstri. Ína vaggaði um í örlitla stund í þann mund sem skrúðganga gekk framhjá og eins og gangverk gekk Ína inn í hana og smellpassaði við allt. Lúðrablástur ofan í fiðluspil og yfir því tærðarinnar selló borið af dönsurum og söngvurum sem allir létu upp hverjir þeir væru og hvaðan þeir kæmu á sama tíma og á einhvern furðulegan hátt passaði þessi óreiða öll svo eðlilega saman. Það var varla hægt að átta sig á hvar einn menningarkiminn byrjaði og annar endaði.

Skrúðgangan liðaðist og iðaði áfram í þrotlausu æði. Hún endaði svo loks við sviðið á miðju stóru torgi í garði fylltum af blómum frá öllum heimshornum. Einn á fætur öðrum fóru hóparnir saman upp á svið til að láta að sér kveða. Að kynna með búningum sínum og dans. Hvaðan þau komu hver þau voru og hvað það stóð fyrir. Hvað það þýddi fyrir þeim og hvernig þau vildu að það væri túlkaði fyrir öðrum. Minningin holdgerð í afbakaðari mynd, eða nýgerð í einhverri leit að skapa henni sess á ný sem eitthvað sem er. Hefur kannski ekki alltaf verið, en er það svo sannarlega núna.

Ína stóð rétt við sviðsinnganginn þar sem sýningarstjórinn stóð. ,,Hvað ertu?“ Spurði konan sem stýrði sýningunni. „Við erum frá eyju“ reyndi hún að tjá. ,,Mjög forn og fjarlæg. Full af leyndardómum og furðum um öll fjöll og firnindi.“ Konan skildi ekki mikið gegnum búninginn og það hjálpaði lítið hvernig hún reyndi að tjá það með handabendingum og dansi.

Sýningarstjórinn kinkaði bara kolli og skrifaði eitthvað niður á blað og benti henni að koma með sér.

Flétta horfði upp á þetta allt tvinnast og spinnast fyrir framan augu sín. Þessi hugmynd um þjóðbúninginn símótuð aftur og aftur. Frá nýrri þjóð. Ný blóm. Ný munstur, nýjar hreyfiþarfir nýjar landsgerðir allt í beinum samræðum við þráðinn sem tvann upp búninginn. Þannig sem hann gaf þeim möguleikann á dansinum, lyfti honum og sýndi hann í nýju ljósi. Ekki bara stolt mannslíkamans heldur þess sem hann gat borið. Samræður hans við umhverfið sitt og hvernig hann bæði afbakaði það og gerði nýtt. Stundum er það umbreytingin sem sýnir hvernig það er í raun og veru. Afþví þá fyrst liggur það ljóst fyrir.

Gangandi um hátíðina horfandi á fólkið og sýningarnar til skiptis fór Flétta að íhuga hvort að Ína hefði farið heim. Hún væri þá að missa af stórkostlegri skemmtun því atriði á eftir atriði var allt gert ef þvílíkri list sporin sem stigin voru og þau sem höfðu verið saumuð í fötin. Allt kom saman. Virtist passa þar til allt í einu. Upp á sviðið. Sá Flétta sér til hryllings stíga á svið eina hrúgu af þúfum. Ónei hvað ætlaði hún að gera. Flétta henti frá sér bjórnum og starði skelfingu lostin á hvað væri að fara að gerast.

Á sviðið stefndi svo Ína. „Hvað í ósköpunum myndi hún sýna? Þjóðina sína og mína?“ Hugsaði flétta. Áhorfendur voru mjög efins meðan Ína staulaðist inn á sviðið á hlið. En kynnir kynnti að lengst utan af hafi væri þessi einstaklingur kominn til þess að kynna hvað í þeim bjó. Ína tók nokkur spor. Veifaði höndunum og fótunum til skiptis fram og til baka og hoppaði um. Þessi sérkennilegi dans vakti ekki mikla lukku áhorfenda sem virtust verða meira og meira efinst með hverju augnablikinu sem leið.

Flétta vissi ekki hvort þetta var einhver birtingarmynd af samfélaginu þeirra. En þetta var í áttina að því. Kannski bara. Vantaði eitt. Ína var más og púandi og áhorfendur orðnir frekar mótfallnir atriðinu en Flétta hleypur upp á svið rekst í Ínu svo hún nærri því fellur af sviðinu í þann mund grípur hún í Ínu og bjargar henni. Áhorfendur fá athygli sína á ný og vita ekki hvort þeir eiga að koma eða fara. Hvað var nú að ske?

Einkennilegur leikur sem þessi þjóð virtist leika við táknmyndir sínar. En áhorfendur fylgdust spenntir með. Það var eitthvað að gerast og Flétta sneri sér að áhorfendum og byrjaði að gera það eina sem hún gat hugsað sér að gera að láta að sér kveða. Hún hóf upp raust sína og söng kvæði sem henni þótti eiga við á þessari stundu. Jafnvel oftar.

Getum við spjallað um eitt í smástund

Sem mig langar að segja

Leggið nú öll ykkar glös í lund

Og leggið hlust við eyra

Sjáiði þessa

Hvaðan kemur skessa

Ætlar hún að dansa um

Í bransanum

Það er ómögulegt að vita hvað og

Úr hverju hún svo kemur

En mikilvægt er að þið vitið það

Að hún er öðrum fremur

Meinar hún þetta

Allar lýs nú detta

Klæðumst þá í silfurskó

Og fáum nóg

Sér byggði hús úr torfi og snjó

Sem yljað gat með sögum

Boðið þar inn bæði kóng og króg

Og kindum inn úr högum

Hverskonar gestir

Hvar yrðu þeir sestir

Mættum við þá koma inn

Um mænirinn

Um engin dansar enginn um

Nema holt og tóftir

En finnur svo til í líkamanum

Af brölti landsins dóttir

Skiljum vér aldrei

Hvað varð af þessum galdri

Klæðumst þá í silfurskó

Og fáum nóg

En bitlaust borða spónamat

og gleyma sér í sjónum

bara ef fullt þá væri þarafat

hjá þessum landsins hjónum

hverskonar samband

hlýjar verr en armband

klæðumst þá í silfurskó

og fáum nóg

Allra best er bylgjan brá

Á lífsins klettabungu

Serfir fjöllin niður smá

Og lofti fyllir lungu

Hvílíkur andi

Held ég á því standi

Klæðumst þá í silfurskó

Og fáum nóg

En draumurinn er að vera þar

Og snúast fleiri hringi

Hvort sem í kirkju eða á bar

Þá bjöllum alltaf klingi

Hverskonar söngur

Hvílíkar ógöngur

Förum frekar úr þeim þá

Og bregðum frá

Ína dansaði í búningnum við hvert orð sem að Flétta söng. Hún fann hvernig hún gat umbreyst í náttúruna meðan Flétta fjallaði um hana á ögn mennskari hátt en hún hefði búist við af henni. Ína lagðist niður og elti hvern vöðva upp og niður og fram og aftur og að ofan og neðan frá toppi til botns og til hliðar til að heilla en allt svo undursamlega. Hún hafði aldrei heyrt Fléttu kveða áður. Það bærði eitthvað með henni. Frelsaði hana upp og veitti henni trú á að næstum hvað sem er gæti gerst. Og kannski bara myndi það gerast núna.

Dansandi hrúgan á sviðinu að engdist um og teygðist í allar átti. Tók og gerði alla senuna fyrir áhorfendum að einni dáleiðandi runu. Þó enginn skildi neitt virtust allir ná að skapa þúsund tengingar úr atriðinu fyrir lífið sitt. Eitthvað um samband manns og náttúru. Dansinn og kvæðið sem tvinnast og skapar lífið. Eða hversu skrýtið fólk verður í einangrun á eyjum. Það var margt hægt að túlka.

Þegar þær höfðu lokið atriði sínu á sviðinu brast út fagnaðaróp. Enginn hafði skilið neitt sem hafði átt sér stað en skilið það allt saman eða skilið að skilningurinn kæmi þeim ekkert. Það vissu bara allir að eitthvað fallegt hafði gerst og það gladdi þau. Gladdi þau ómælanlega mikið. Þau vildu meira. Meira af þessum samskiptum. Hvert þau gátu farið. Hvernig þessi ólíku óskiljanlegu mál gátu kallað fram kenndir í hvort öðru sem örvað þau til starfa. Virkjað þau til að yrkja.

Á eftir þeim kom atriði þar sem ungmenni dönsuðu um eins og frumur að innan. Þau veltust um sem rafeindir um róteinda- og nifteindakjarna. Hleðslurnar að ná þeim saman og í sundur. Að laða þau að og að brotna aftur niður. Sækja út og vilja annað, mynda nýja snúninga og aftur til baka til að ummynda og afmynda hvort annað í eilífum samskiptum. En alltaf leiddi dansinn aftur inn til að sameina kjarnann og við vissum að úr þeim kjarna myndi spretta nýr. Tilhugalíf frumeindarinnar varð tákngert í þeim. Þau voru ástin sjálf og óstöðugleikinn sem geislaði frá henni.

Ína og Flétta vissu að þær voru á réttum stað. Þær vissu bara ekkert hvað þær voru að gera þar eða hvað þær gætu mögulega átt eftir. Þetta var ekki nýja lífið þeirra, þær vissu svo mikið. Það var ekki hægt að flytja svona stóran hugmyndaheim frá einu svæði til annars án þess að það kæmi til árekstra. Þetta krafðist þróunar í rými tímans. Fólkið sjálft þyrfti að koma að þessu. Efla sína eigin vitund um möguleikana. Það var ekki hægt að gera þetta án þess að þau gengju inn í þetta sjálf. Jafnvel þær fundu fyrir því að vera skellt svona inní þennan veruleika var meira en að segja það.

Þetta var draumurinn sjálfur. Ímynd þess sem gæti orðið og þær voru að lifa hann út í gegn. Birting þránnar að endurleika eigin óra. Allur hópurinn dansaði upp á svið og niður aftur og inn til áhorfenda. Hljómsveitin, dansararnir og allir fylgdu. Stóru hljóðfærin borin meðan spilararnir spiluðu á ferð. Skrúðgangan var hafin á ný og það var óvíst hvernar hún myndi nokkru sinni enda þegar þessi orka virtist gera lítið annað en að skapa meiri orku. Flétta og Ína fylgdu með. Rykið þyrlaðist upp í kring og meira að segja rykið virtist fullt af litum og undrum. En einhverstaðar myndu þær láta sig hverfa. Þetta var ekki þeirra heimur. Þau myndu skilja.

Eftir þeyting og brölt um alla borgina með látum, listum og fjaðrafoki komu Flétta og Ína að stað sem hét því sérkennilega nafni Frumsenda. Á Frumsendunni sat dularfulla konan og með henni önnur kona og báðar voru þær að drekka drykk. Þær heilsuðu þeim hressilega, báðu Fléttu og Ínu að setjast og segja sér frá hvernig allt hefði gengið, hvað þeim þætti um borgina og hverskonar drykk þær vildu fá. En hér var allt frægt fyrir drykkinn. Unninn upp úr kjarna plantanna. Ekki með neinum tólum og tækjum heldur aðeins tímanum sjálfum.

Þær sögðu frá æfintýrum sínum. Hvernig þær hefðu ferðast hvað hefði gerst hvernig þær hefðu sofið hve ótrúleg borgin væri og fegurðin og fólkið og allt það. Dularfullu konunni var stórskemmt. Hún hafði yndi á að hlusta á hver upplifun þeirra hefði verið og langaði ólm að heyra meira um hvað hefði drifið á daga þeirra en henni fannst það ótækt nema að þær tækju að sér einn drykk. Og heppnin var með þeim, því á þessum stað var ekki aðeins um ógrynni þeirra úr að velja heldur var konan sem sat með henni ekki aðeins áhugamaður. Hún var sérfræðingur.

Hún hafði alist upp með drykknum. Mótast af honum. Þroskast með honum og nú stóð hún í stöðugri sköpun og samneyti við hvað drykkurinn gat boðið upp á. Svo mikið að starf hennar með dularfullu konunni var komið á þann punkt að bráðum þyrfti hún að velja á milli hvort hún skyldi helga líf sitt hannyrðum eða drykknum sem nú virtist vera að opna fyrir henni dyr sem oft stóðu aðeins opnar þeim sem höfðu virkilega eitthvað fram að færa. En það myndi kosta allan hennar tíma. En drykkur skapaður úr tímanum sjálfum krefst einmitt þess af þér og það er erfitt að skapa hann.

Þú byrjar á því að rækta jarðveginn. Gerir hann frjóann og kemur stoltinu inn í hvern og einn íbúa svo hann trúi því virkilega að það sem spretti upp sé ekki bara eitthvað sem birtist heldur hluti af honum sjálfum. Úr þessu vinnuru svo afurðina. Unaðslega vöru sem talar til sálar þeirra. Ekki bara að hún geti veitt þeim fyllingu og ánægju heldur að hún þýði lífið sjálft fyrir þeim. Rími við það í einu og öllu.

Með fræðilega nálgun á uppruna hans og uppörvandi hann í hámark möguleika sinna. Frá öllum vinklum, gera hann meira að því sem hann er. Bragðlaukarnir kalla á eitt, samviskan kallar á annað og svo má ekki gleyma því að það sem heldur því öllu á einu bretti eru kröfurnar sem eru gerðar til þín. Ekkert sem þú getur ekki nálgast má vera hjá þér eða frá þér. Rökrétt ástæða afstaða til aðstæðna. Einskonar afsönnunarkenning Flakkar um á milli bara til þess að ná því fram. Færð að gista með framþróuninni meðan hún á sér ekki samastað.

Flétta skyldi hana mætavel. Það að standa á milli tveggja heima. Þurfa að bindast einum og í því að hafna hinum. Nærri ómöguleg fórn til að færa. En óhjákvæmileg á endanum. Ínu fannst það ekki. En hafði ekki orð á því þar sem að hún hafði aldrei raunverulega helgað sig neinu allt sitt líf. Hún hafði alltaf haft annan fótinn í öðru meðan hún duflaði í hinu. Það sem konan sem elskaði drykkinn og Flétta voru að tala um virtist vera meira tengt árangri og frama. Virðingu og sæmd. Eitthvað sem Ína hafði alið upp í sínum nemendum, en aldrei kannski trúað fyllilega á.

Hvað það er kallað er ekki fyrir öllu. Það er áskorunin sem að þú vilt. Þörfin að gera það meira að því, hvað sem það er. Einskonar örvun andardráttarins til þess að ná að ljúka upp dyrum almættisins hið innra. Alheimurinn sjálfur bara skoðun annars manns þar til þú lýkur því upp og lýkur þér af. Ekki láta það eftir þér að hundsa það. Vertu það og framkvæmdu það út í ystu æsar þar til þú mátt ekki meir. Getur ekki meir. Þetta eru þín sönnu réttindi. Það er það sem þeir geta aldrei tekið frá þér. Bara það sem þeir geta þóst tekið frá þér.

Ofan á hugmyndina býr svo lítið beð. Sem kallar á að mýktin sé nýtt. Eða að hún sé virt í ferðalaginu fram að því sem það má. Það er ekki mögulegt að láta það í friði. Þú þarft að tala við hann og tilkynna honum um komu sína. Einn sproti. Blautur og fullur af baðmi. Snýrð upp á hann og lætur hann í þig. Eru enn dropar? Má ennþá fylla hann upp? Hvers virði er það? Krækir hann út frá sér og fyllir í lófann? Opnar hann upp veröldina og minnir á bófana? Sanka öllu að en leka því svo af jafnskjótt.

Meðan þær sátu þarna og þömbuðu við rabbið birtust nýjir drykkir nærri því um leið og hinir hurfu. Uppruni þeirra var oft óljós en samband þeirra við tilvist sína úr þéttu neti þess að vera eitthvað meira en þeir voru virtist vera til staðar. Drykkurinn var ekki bara drykkur. Drykkurinn var upplifun. Snarl eða meðlæti eða jafnvel heil máltíð. Drykkurinn gat verið sánabað á griðarstað eða eikartré að hausti. Hvert sem hann tók þig þá virtist hann birta það ljóslifandi í þér. Möguleikarnir virtust endalausir. Hvort sem þú vildir fara aftur heim eða komast lengra í burtu. Það var í boði.

Hægara sagt en gert. Það er munur á því hvernig það er að keyra hugmyndina áfram og lokka svo að sér það sem getur drifið hana. En hver lokkar hvern? Það er hin endalausa drífandi spurning. Eigum við skilið að láta lokka okkur svona eða viljum við það? Gerum við okkur lokkandi til þess að vonast til þess að lokkast? Er lokkið gjöfin? Erum við að þiggja það að lokka að okkur aðra? Hverskonar nálgun er það? Hvaðan birtist virðingin? Eru orðin til þess að flækja kerfin á ný? Getum við látið þau verða einföld? Viljum við sjálf verða einföld í þessari margslugnu veröld? Að opna og lokast. Gefa frá okkur orku og draga hana að. Snúast og snúast í kringum hvort annað.

Flókin en sambærileg. Allt sem að byggir á því sem að kom áður. Liggur í vegi fyrir og vegurinn fyrirliggjandi. Að vega og meta þessa eiginleika þar til við þurfum þá ekki lengur. Ástæðulaust að eiga við eitthvað sem á ekki við. Erindi sem erfiði. Erfiði sem arfur. Arfurinn upplýsingar um staðinn í veröldinni. Möguleikarnir til þess að færa sig um set. Setja sig út sem eitthvað. Senda svo skilaboð til baka. Láta vita hvernig þú komst þangað. Þó þú vitir að lífið bjóði bara upp á allt annað. Brautirnar aldrei fastar. Flæðið eins og árfarvegir sem að draga stundum heilu hópana niður með sér, á meðan aðrir bíða eftir uppgufun.

Staðurinn var draumur drykksins. Á þremur hæðum smíðaður úr tunnum til þess að vera eins og tunna. Allir í borginni höfðu lagt hönd á plóg við að gera hverja hæð að sínum mesta möguleika. Allir úr hverfinu áttu sér samastað á sinn hátt í hverju horni. Samfélagið endurspeglað í fjölbreytninni og útkoman varð einhverskonar hlýja sem ekki þurfti að kynda upp með olíu. Það var birta í brjóstum allra þeirra sem komu og þeir deildu henni. Jafnvel í gegnum erfiðleikana þá var þetta staðurinn þar sem þeir gátu horfið. Einskonar hof í tímaleysinu. Orðin að leik.

Dularfulla konan sagði ekki mikið. En konan sem elskaði drykkinn var hinsvegar ólm í að lýsa lystisemdum hvers drykks fyrir sig. Hvert orð sem hún lét út úr sér gerði hvern sopa þeim mun betri. Hún sagði sögur. Gerði drykkinn að lítilli persónu í stærðarinnar æfintýri þar sem þú gast bragðað hvern einasta þátt veraldar hennar í hverjum dropa. Ína hafði aldrei heyrt svona áhrifamikla frásagnargáfu og var frá sér numin af hæfileikum konunnar til að beita ást sinni á þessa vegu. Hún náði til hennar á hátt sem hún mundi ekki eftir að hefði verið náð til áður. Ekki nýlega allavega.

Þegar Ína hafði verið yngri. Fyrir löngu löngu síðan, þó svo henni fyndist stundum það geta hafa verið í gær. Var hún með kennara sem kenndi þeim um tímann. Um efnið og orkuna og hvernig allt væri háð því að aðstæður væru eins og þær væru. Hvernig allt myndi gjörbreytast ef að forsendurnar væru ekki þær sem við hefðum. Hún mundi eftir því hvernig kennarinn teiknaði fyrir þau veruleika þar sem ferðalag aftur í tímann var mögulegt hvernig farartækið þyrfti að vera og hvað það þyrfti að gera. Það var eins og hann trúði á það. Hann hafði allavega náð að sannfæra hana þá. Nú kunni hún aðra tækni til að ferðast þangað. Kannski var það það sem hann meinti allan tímann.

Það má vera dreginn upp. Dreginn út. Fellur á endanum aftur niður og það dregur úr því ef það er ekki rétt. En ef það er rétt þá eykst það til muna. Verður að muna það. Hvað sem það er. Fjölgar sér í skýinu. Fellur niður í dýjinu sem spýjar út frá hlýjunni. Þar er tilvistin góð. Aldrei vandi. Allt á þínu bandi. Ríkið í þínu eigin landi. Ofsafengin færð að vera ögrandi. Enda aðeins gerð til að keyra þig áfram og gera þig meiri í veröld sem krefur af sér allskonar. Getur varla gert minna og ættir ekki að vilja finnast það valmöguleiki innan þess.

Fléttu var létt skemmt yfir þessu öllu saman. En hana langaði í eitthvað meira. Stórkostlegir drykkir og fögur orð gátu aðeins tekið mann svo langt. Lífið bjó í öðrum þáttum. Þess sem bjó á bakvið og komst ekki að. Hvenær myndu skilaboðin berast. Hvenær myndi hennar tími birtast. Þetta var líklegast ekki augnablikið. Dularfulla konan spurði þær hvort þær væru ekki spenntar fyrir sýningunni. Þær vissu ekki alveg hverju þær ættu að svara. Enda vissu þær varla hvað það var sem var að fara að gerast. Þær vissu bara að þær voru þarna og þetta væri allt að fara að gerast.

Dularfulla konan sagði þeim að hafa engar áhyggjur. Þetta yrði stórkostlega gaman og þær myndu læra mikið af því að bara að vera þar. ,,Það mikilvægasta er að vefja saman nefjum og skapa tengingar“. Ína og Flétta vissu báðar að þær myndu aldrei fá nein svör frá dularfullu konunni. Eins mikið og þær vissu nú um drykkinn voru þær jafnvel enn óvissari um hvernig þessi samkoma myndi fara fram og hvað þeirra hlutverk yrði á henni. En hingað voru þær komnar og þær voru ekki týpurnar til að láta óvissuna stoppa sig.

Jafnvel í þínum eigin kerfum einhverskonar barátta um himinhvolfin sem þú myndar utan í hjúpnum. Á sæta ásætu og það ert það sem þú ert og ég er. En svo þegar við tvinnumst saman í heildræna mynd verðum við svo miklu fyndnari saman. Og höfum alltaf verið það. Í einu formi. Sem þeir kalla ekki neitt en endar á að vera allt í öllu.

Svo fellur það allt saman myndar eina sterka heild frá því smærsta að því stæsta úr því ranga til þess rétta með langanir og andúð sem fyrirmyndir sem skapa stemninguna og gefa okkur eitthvað að gera meðan við búum í paradís.

Meðan allt fellur aftur niður í hann aftur. Sest á botninn og bíður betri tíma. Eða þegar einhver getur gefið sér hann. Mögulega bara tími fyrir annan eða hvað?

Ekkert gat stöðvað okkur. Seinastar inn úr nóttunni og fyrstar inn í morguninn. Við vorum á áætlun. Að geta fylgst með öllum þeim sem að ætluðu að færa okkur eitthvað í hendurnar og gefa þeim þessar undarlegu hugmyndir sem að við höfðum komið með. Í ljósapökkum. Pakkaðar ljóseindir. Settar fram vísvitandi til þess að gera þau villt á ný.

Höllin blasti við þeim, en hvað táknaði hún? Þekkinguna sjálfa eða kannski hitt? Það sem þær þekktu ekki. Sorfin úr berginu sem myndaði hæðina höllin var löguð á fleiri vegu en annað í nágrenni hennar. Meiri tilraunastarfsemi, meiri leikgleði, ef að það var þá hægt í þessari borg. Hvert einstakt hólf hugans hafði gengið að henni og tekið sína aðferð út í henni. Leyft sér að trúa hvað hún gæti verið svo hún yrði að öllu því og meira til. Bútasaumur alheimsdraumsins, það var það sem hún átti að tákna. Eða sköpunina, þetta hráa sem þær komu frá. Efnið sjálft. Nokkuð snotur.

Bakvið höllina var garður. En þær höfðu ekki tíma né hugarrými til þess að ganga í hann núna. Samt var eitthvað við garðinn sem kallaði til þeirra. Þær gengu framhjá garðinum forvitnilega og inn í höllina. Tákn vísuðu þeim leiðina gegnum ganga að staðnum þar sem þær áttu að vera. Þær merktu sig og biðu eftir að kynningarnar myndu hefjast. Einn af öðrum fóru gestir sýningarinnar að týnast inn. Þeir voru allir sjálfir þáttakendur; Þörungakonan með þörungahárið, gagnamaðurinn í gagnaskyrtunni, dularfulla konan, konan sem elskaði bjór. Ásamt fleirum og fleirum þar til rýmið var mettað af göldrum og kenjum.

Dularfulla konan hóf upp mál sitt. Hún bauð alla velkomna og fór svo að kynna hvað það var sem hún hafði sjálf verið að gera. Hún talaði um hvernig mætti klæða veröldina alla. Með því að líta til vannýttasta hráefnis sem völ væri á. En jafnframt þess sem hvað mest stóð til boða. Hún lagði það til að rykið og mikið af því yrði nýjasta strikið í reikning allra. Og fyrir vikið að safna því saman og nýta eiginleika þess. Hvernig það vildi safnast upp og umbreyta viðkvæmni þess í tákn um gæði.

Hvers virði það var fyrir þeim og gæti verið fyrir öðrum. Allt ímyndað og skáldað. Eins og plánetan sjálf. Við eins og upplýsinganæmir þreifarar að þukla á yfirborðinu að þróa með okkur hæfni til að þukla inn og utanum til að ná utan um allt saman. Skilja það fyllilega.

Næst var komið að Ínu. Hún hafði ekki verið með neinar slíkar grundvallar uppgötvanir eða nýjungar á sínu borði. Hún leit á gluggann og íhugaði hver sjúkrakostnaðurinn yrði af fallinu ef hún stykki út um gluggann, sum tækifæri var bara ekki hægt að meta til fjár. Hún lét af þessum hugsunum og stóð fyrir framan hópinn og kynnti efnið sitt. „ Möguleikar okkar allra til samvinnu og yndisauka eru nærri óendanlegir. Í einfeldni þess að leyfa sér að nálgast viðfangsefni án þess að leggja of mikla hugsun eða vinnu til þess. Þannig má ná fram einhverju sem ekki bara býður upp á meira, heldur er meira með því að vera minna.“

Hún tók fram efnið sem hún hafði í töskunni og opnaði hana. Úfnir hnoðrar af grænslitruðum vefnaðarbólstrum spruttu upp og önduðu loftinu sem þeim hafði verið haldið frá. Hún tók einn vöndul í lófann og möndlaði með hann, rúllaði hann og hnóð, teygði hann og mótaði í litla saklausa tusku. Hún gerði þetta nokkrum sinnum og sagði svo „ Eins og þið sjáið er þetta kannski ekki mikið. En tíminn var einnig lítill sem enginn. Og þegar við sem erum í því að skapa og hnoða saman undrum einstaklinganna förum að skoða hvað það er sem við gerum og hvers virði við erum hvort sem fyrir öðru eða okkur sjálfum. Þá sjáum við fljótt að það er tíminn sem við höfum og getum gefið sem er allt sem við eigum. Nýtum hann saman og verum sjálfum okkur næg. Takk fyrir“.

Dansandi í rykuga landslaginu í þeirri von um að mjúki hnoðrinn sigri hug þeirra og hjörtu. Fangi athygli þeirra og löngun til að vera með honum. Og leyfi honum að vera meira með. Drekkandi upp vatnið til að halda því frá að. Veitandi festu í þeim stöðugu umbreytingarferlum sem að sækja að og knýja okkur í átt að vinna fyrir stöðugleikanum. Að vinna fyrir því að geta staðið í þessu. Að vinna í því að setjast að.

Örvandi áhuginn seytist eins og lyf inn í æðar allra sem agndofa horfa upp á hvað er að eiga sér stað. Enginn vill vera án þess að lofa öðrum að vera með. Allir þrá að allt passi saman þó það virðist ekki eins og það geri það.

Enginn klappaði. Annaðhvort höfðu allir gleymt því að það væri eitthvað sem þau ættu að gera eða þau einfaldlega voru svo slegin út af laginu í kynningunni hennar að það hvarflaði ekki einu sinni að þeim. Hvað meinti hún með því að hnoða efnið saman? Var það allt sem hún gerði? Var það allt sem hún vildi kynna? Kannski var það nóg. En Flétta var næst.

Hún hafði komið með uppgötvun sem hafði lengið legið á henni. Eftir margra ára rannsóknir af því að skoða kerfi og hámörkun á framsetningu efnissins var hún á þvi að þetta sem hún hefði nú í höndunum væri næsta rökrétta skrefið. Ekki bara það að nýta það sem féll til og varð til eins og dularfulla konan hafði talað um. Heldur líkt og borgin sem þau voru nú öll í sýndi. Lífrænt efni kallaði á meira lífrænt efni. Með því að staðsetja ákveðnar smáar stöðvar í hverskonar framsetningu sem bauðst, mátti fá þær til þess að kallast á við það sem vantaði. Þannig nýta sína náttúrulegu eiginleika til þess að stækka við sig og verða meiri, til þess að skapa það sem vantaði.

Flétta vissi að það sem hún var með hafði tækifæri til að tala til þeirra sem þarna voru. En hún hafði ekkert beint til þess að sýna þeim. Hún hafði verið of upptekin af fræðilegum rannsóknum og bakgrunnsupplýsingasöfnun til þess að geta fært þeim nokkuð sem sýndi fram á þessar niðurstöður hennar. Hún fálmaði eftir lokaorðum og bauð hverjum sem vildi að nálgast sig til þess að vinna að frekari rannsóknum í áttina að því að fullnýta þessa eiginleika fyrir framtíðina. Svo þau gætu öll vaxið og blómstrað á sinn hátt.

Allir klöppuðu. Margir voru meira en forvitnir um þessa nýju tækni hennar og höfðu margar spurningar um hvernig mætti svo nýta hana. Fléttu létti að heyra þær. Það var vettvangur fyrir hugmyndir hennar og fólk í þessum geira var spennt að heyra meira. Þetta var ný nálgun á gamalt viðfangsefni. Það var allt sem hún vildi. Þróa eitthvað áfram. Byggja nýjan grunn.

Á eftir henni kom gagnamaðurinn með tölvurnar á bakinu til að syngja ferlin í gegn. Hann talaði um hvernig mætti reikna út frá staðsetningu prika í vindi hvernig veðrið gæti breyst í skyndi og þannig gætum við hagað klæðaburði meira í átt að yndi og þessa að geta leikið í sátt og samlyndi með öflunum þegar á reyndi. Með því að leggjast á hljóðfærið og syngja saman með vélunum í þeirri von að veröldin yfirfyllist af fögrum gagnasöng. Einskonar ómklefi þar sem klifið á greinunum gæfi okkur grip um anda himnanna ummlandi inn það sem vantar upp á.

Þörungakonan snyrtilega klædd í vel uppsettum formum. Setti fram hugmyndir sínar eins og hún var klædd. Talaði um smáar verur sem sem byggju allt í kring. Hvernig þær fylltu veröldina af engri annari ástæðu en að fylla upp í formið, nýta afganga og skapa úr þeim nýja óendanlega keðju efna sem gengur fram og til baka aftur upp og niður á botninn.

Hvernig væri hægt að fá þær til að vinna með okkur og skapa verndarbrynju fyrir veröldina eða skynja hana það sem við gátum ekki skynjað án þeirra. Blæbrigði tegundanna heillandi og undraverð með litarhöft sem náðu yfir allt litrófið allt frá því sem við gátum ekki greint og aftur í gegn að því ógreinanlega. Það var þó ekki í gegnum litina sem mátti safna nýjum sýnum á málefnið. Heldur með athugunum á því hverjir búa þar og hvað býr innra með þeim.

Í gegnum þessa litlu pakka flæðir allt fram. Virðast oft saklausir og halda mest utan um sjálfa sig. En þegar þær fá tækifæri til að skella á öllu hinu og aðlaga sig að samhenginu verða þeir að einhverju allt öðru. Rökin setjast utan á hugarhellinn og bleyta hann upp. Svo þegar að ljósið skín inn um rifurnar á öll saklausu gróin verða þau að blómstrandi þörungagróðri í öllum regnbogans litum

----

Á eftir komu aðrir og sýndu fram á hvernig nýjustu rannsóknir gáfu til kynna að jöklarnir væru lifandi. Hvernig mætti nýta tæknina sem þeir byggju yfir til þess að klæða sig í endalausri ummyndun rakans og skapa skel utan um sig. Stórskemmtilegar hugmyndir um nýtingu jöklanna til eigin nota. Að taka jöklana af heiðunum og setja þá í skúffur og skápa allra heimila.

En hægt og rólega fóru allir að tínast af ráðstefnunni og komu sér saman um að stefna á drykkjarstað nálægt. Konan sem elskaði drykk fannst staðurinn sem allir hefðu ákvarðað ásættanlegur. En það var svosem ekki aðalmálið akkurat núna. Heldur samveran sem krafðist ekki ofurgæða umhverfissins. Aðeins örlítilla glæða af vilja til að gleðja og gefa af sér. Þetta var hópurinn fyrir það. Þau gengu saman í átt að staðnum þar sem var boðið upp á bavíanahala og zebrarif. Allur staðurinn tileinkaður hinum mikla fjallaanda Krákilnasa. En það var stór tignarlegur verndari svæðissins sem sást oft í líki afmyndaðs gamals trés gangandi um fjallshlíðarnar.

Berandi bugðóttan trénaðan líkamann að hverjum þeim sem þurfti á honum að halda í neyð. Ef þú mættir honum í skógarhlíðunum máttiru eiga von á því að hljóta mikla uppljómun. En Krákilnasi birtist bara þeim sem trúðu og vildu það. Flétta og Ína dreifðu sér á milli allra þessara ótrúlega hannyrða frömuða og drukku í sig það sem þau höfðu fram að færa. Hjá dularfullu konunni sátu virðingarfullar konur sem virtust bera aldurinn sinn af sérstakri kostgæfni. Eins og aldur þeirra væri bara önnur klæði sem þær hefðu sniðið að sínum þörfum og væntingum.

Á ráðstefnunni hafði verið kona sem að sérhæfði sig í geislum og hafði séð fyrir sér framtíð þar sem engin efni væru notuð til þess að tákna klæðin eða efnið, geislarnir myndu algjörlega taka yfir. Fjarklæðnaður. Hún var með vini sínum sem var á ögn öðru meiði. En hans hugmyndir vörðuðu frekar það að skoða efnið á þeim svæðum þar sem það hefði aldrei verið skoðað áður. Útfrá því væri hægt að gera enn fleiri uppgötvanir um hvað hentaði og hvað ekki. En þau tónuðu hvort annað vel. Virtust vera stefna í sömu átt einhvern vegin hvort sem þau vissu það eða ekki.

Flétta var komin á kaf í hrókasamræður við konuna sem geislaði og könnunarmanninn vin hennar sem vildu ólm fara í hellana sem voru út um allt í kring á þessu svæði. . Ína var ekki með í þessum samræðum. Hún sat annarstaðar með Þörungakonunni, gagnamanninum og konunni sem elskaði drykkinn. Konan sem elskaði drykkinn heyrði hinsvegar í þeim og bauð þeim að koma niður í hellinn með sér eftir að öllu þessu væri lokið.

Ína var hálf í samræðunum sem að gengu á og hálf að hnoða saman fleiri og fleiri tuskur. Hraðinn sem hún hafði á þessu og gæðin komu fólkinu öllu enn á óvart og áður en langt var um liðið voru allir komnir með tusku í hendi. Sumir notuðu hana til þess að þurrka svitann af enninu og enn aðrir prófuðu að dýfa henni í drykkinn og ganga svo um með hana og drjúpa honum ofaní sig eftir því sem á leið kvöldið.

Þegar Ína horfði í kringum sig áttaði hún sig fljótlega á því að staðurinn sem þau voru á var alls ekki venjulegur staður. Þetta virtist vera einhverskonar skýli eða byrgi til að varna sér frá einhverjum stórum hættum. Ína gekk um rýmið og inn um gangana. Á veggjum hengu myndir af hættum og yfirvofandi hörmungum sem virtust fornar. Það var ekki eins og það stæði til að neitt gerðist núna. En þessar háværu myndrænu áminningar gerðu þann veruleika næstum áþreifanlegan. Hún kom á endanum að stórum opnum sal með hilluraðir fullar af bókum um hverskyns efni. Hún tók enga bók í hendurnar en sat bara í miðjum salnum og fann hvernig orka staðarins veitti til sín hugmyndum liðinna alda og vonir um framtíð sem sennilega aldrei kom. En þessi var hér.

Flétta var enn í hrókasamræðunum en var búin að færa sig yfir til dularfullu konunnar og virðingarfullu kvennanna sem hún sat með. Þeir virtust enn dularfyllri en dularfulla konan en deildu samt með henni hugmyndum um hvernig væri hægt að nálgast frekari samvinnu. Með því að laða að ákveðna lykilaðila sem sóttust eftir mismunandi þáttum með mismunandi aðgerðum innan ólíkra sviða. Hvernig þeir nærri óafvitandi með því að hella sér ofan í sína eigin sérhæfingu sköpuðu þétt net af árangri og framþróun. Flétta var orðin lítið annað spennt yfir þessum virðingarfullu konum, þegar að hún gekk inn. Konan sem hún hafði skrifað skilaboðin til. Hún hafði svarað. Hún hafði mætt. Hún stóð upp og gekk til hennar nærri því eins og í leiðslu.

Þær gengu saman inn gangana. Í átt að salnum. Hver á fætur öðrum fylgdi þeim eftir. Í algjörri þögn og full af friði sátu þau öll saman í miðjum salnum. Eins og gerð úr öllu því sem salurinn leitaðist eftir að vera. Þekkingarleit í átt að samhygð og nýrri löngun. Þau voru öll þarna, drykkirnir lagðir til hliðar eða skildir eftir. Þau fundu fyrir orkunni í salnum og orku hvors annars. Þau fundu fyrir tengingunni sem þau mynduðu og tengingunni við hvort annað. Ein hendin af annari fór að leitast við að dýpka tenginguna. Að ná til hinna og að sýna tenginguna í verki og mynda bönd í afstöðunni.

Þau gripu öll um hvort annað eitt af öðru. Gagnamaðurinn um konuna sem elskaði drykkinn. Þörungakonan um gagnamanninn og Flétta um konuna sem hafði komið. Ína greip um Fléttu og Þörungakonuna. Leiðtogarnir gripu um Ínu hvorn annan, hina og dularfullu konuna sem hélt um konuna sem elskaði drykkinn. Geislakonan og könnuðurinn heldu í Ínu og hvort annað. Og allir fóru að toga hvort annað að sér þau nudduðust upp að hvort öðru kysstu efnið og hvort annað. Í hitanum sem myndaðist fóru þau að afklæða hvort annað og áður en nokkur hafði geta greint hvað væri að eiga sér stað lágu þau öll í þéttlögðum vef af ástaratlotum hvors annars. Tengd með skilningnum sem þau gátu veitt sjálfum sér og hvort öðru í þessari leit að griðarstað í veröldinni. Allir þeirra draumar og langanir komnar á einn punkt. Til að hámarka sjálfa sig.

Búið um byggðir

Farið of fljótt

Um það sem þyrstir í

Þráin er sökkull

Í eilífa nótt

Fyrir þann sem spáir í því

Saklausum lögum

Þú lyftir upp

Og lítur undir eins

Rambar að káetum

Borin á brott

Í vasa óskasteins

Úr jökulvatnsbráðinni

Grípur um mig

Og heldur mér fast við laut

Svífandi innan um

Berglinda flaum

Í óraskautsins draum

Flétta vaknaði hálf ónýt eftir æfintýri kvöldsins. Hún horfði yfir hrúguna og sá að Ína var sitjandi eins og hún hefði varla hreyft sig. Ína opnaði augun hægt og horfði til Fléttu, hún hreyfði sig svo til mjúklega og stóð upp og gekk af stað. Flétta fylgdi henni. Þvílíkt æfintýri. Hvað myndu þær finna næst?

Tillaga til guðanna

Öryggi þjóðarinnar. Mikla leiðtogans. Og ríkulegrar uppskeru.

Ungi maðurinn sem heitir Þúsund ár

Í fyrri hlutanum

Í seinni hluta er

Nudddansinn

Stígur mikið niður og hermir eftir því að sá á völlinn

Stappa

Inn á milli hléa.

Koma sögunni áfram.

Of upptekin af ástmanninum sem skildi hana eftir

Dýraverk

Ekkert form og bara að gera grín af öðru

Blindar nuddkonur

Fjallaprestar með ófullkomna galdra

Þar sem presturinn er hafður að háði og spotti

Djöfullinn gerður að gríni

Sterkar kvenpersónur í aðalhutverki

Tengdasonur brallar margt í tengslum við brúðkaup

um þjóninn unga

bændur að borga skattinn

guð góðra lukku gefur góða lukku

Þær gengu inn í grasagarðinn. Fyrir utan garðinn höfðu þær séð villtar plöntur. Tekið eftir þeim fyrir sérstöðuna sína eða þá afþví þær minntu á aðrar sem þær þekktu að heiman. Flétta hafði séð eina á fleiri stöðum. Hún hugsaði jafnvel um hvort hún hefði séð hana allstaðar. En plantan var bara ein af þúsund blómum og þúsund blóm ekki nóg til að halda aftur að henni en hún gaf þeim gaum og sneri sér svo aftur að göngu sinni. Ínu leið í þessum litla garði sem hún væri sjá veröldina í fyrsta skiptið. Allt var nýtt fyrir henni.

Í grasagarðinum voru plönturnar ekki villtar. Þær voru skipulagðar og merktar. Fengu hver sitt hólfið og um leið og Ína og Flétta gengu inn um hliðið fundu þær fyrir því að hér var veröldin ekki lengur villt og leitandi. Hér var horft í hvert horn og það skapað og gert að sögu inni í sögunni. Hverri plöntu gefin ný merking útfrá þýðingunni. Möguleikar þeirr jafn óviðeigandi og efnið sem þeir reyndu að eiga við. Kerfi ofan á kerfið til að reyna að ná um það en í reynd bara að fjarlægja það frá sjálfu sér. Konurnar sem sáu um garðinn voru ekkert ósvipaðar þeim sjálfum. Nærri því ósýnilegar í verkum sínum. Aðeins gangandi um til að hirða um það sem skipti máli. Í samskiptum við hópa sem myndu aldrei geta skilið þær. Bara þegið og orðið í takt við þær sjálfar.

Ef orðin þýða ekki það sem þau meina þá er engin ástæða til að efast um þau. Raðirnar táknuðu eitthvað en þær gátu ekki lesið í það. Það var beðið. Flugnaætubeðið sem var rétt við eina röðina sem dró athygli þeirra. Að horfa á æturnar lokka til sín gerin beint ofan í kerin. Berandi könnur að þeim eins og ólmir gestgjafar. Aðeins til þess að bjóða þeim í bólið og meltast eins og seinustu hugmyndir þeirra um sjálfa sig. Rétt áður en þær yrðu að einhverju allt öðru. Ekki lengur fljúgandi í átt að örlögum sínum heldur vaxandi með þeim nýju. Svo sannfærandi að þær gætu dáið að eilífu.

Gagnamaðurinn og Þörungakonan gengu inn í garðinn í leit að innbundnum ávöxtum í draumasósu. Leiðir til að nærast og njóta. En þau fundu að þau þurftu að bíða. Garðurinn hafði aðrar áætlanir. Þau fundu með sér þörf til að hlusta á það sem garðurinn hafði að segja. Tungumál hans tók við af öðrum. Virðingarfullu konurnar höfðu dreift sér um garðinn í samhljómi við beiðni hans.

Upp úr tjörninni tók þörungakonan væna slummu af slýji og hnóð úr henni bolta sem hún svo kastaði í átt að virðingafullu konunum . Þær höfðu svarað í sömu mynt og upphófst barátta þar sem gjörsamlegu stríði hafði verið yfirlýst á alla þá sem voguðu sér að ögra. Slýboltar og klúrustu fúkyrði þeyttust fram og til baka. Orð sem kannski aldrei höfðu heyrst áður og í þeim jafnvel örverur sem ekki höfðu fundist og fyndust ekki enn. Steingerði ofvaxni froskurinn horfði á það allt saman. Sá seinasti sinnar tegundar við tjörnina. Allir hinir höfðu fyrir löngu verið kysstir og orðið að prinsum.

Flétta og Ína komu sér fyrir á lítilli hæð í garðinum og horfðu hann og lífið. Uppi á himnum var maður að saga niður tré. Spæn fyrir spæn þar til það kæmi loks niður. Flétta og Ína hlustuðu á hljóðið sem myndaðist við tætinguna. Ína greip svo um eina smágerða plöntuna reif hana upp og rauf litlar rifur í endana og blés í plöntuna eins og í lúður. Það myndaði sama hljóðið og heyrðist úr fjarska. Eins og hljóðið kæmi ekki frá tóli mannsinns heldur sem hróp úr kjarna aðgerðarinnar. Eins og ekkert annað hljóð væri í boði.

Flétta íhugaði hvort að plönturnar þekktu hljóðið. Hvort það ögraði þeim eða fyllti þær ótta á einhvern hátt. Hvort það staðfesti fyrir þeim samband sitt við umheiminn. Flétta hafði sjálf hljóð sem hún vildi gefa frá sér. En þýðingin var öll röng. Eitthvað um augun hennar, skilaboð og hvernig henni leið. Eitthvað um hvernig öll þessi vinna og allt þetta sem hefði komið á undan hafði næstum horfið inni í þeim.

Ína blés í lúðurinn fyrir litla könguló sem bjó á milli blómanna. Köngulóin virtist hvorki finna truflun né ánægju af þessu atferli hennar. En Ína vissi að þær voru að skapa tengingu. Að staðfesta tilvist hvor annarar. Þrátt fyrir að vera hvor í sínum heimi.

Virðingarfullu konurnar. Þær sem höfðu skipulagt þetta allt saman. Lagt grunnin af öllu því sem hafði átt sér stað. Þær stóðu nú naktar, þaktar slýjinu, hver á sínum stað í garðinum. Ein fyrir aftan Ínu og Fléttu. Önnur aðeins lengra hjá tjörninni og hin þriðja svo langt frá að það var erfitt var að koma auga á hana. Hundur einnar stóð þar fyrir neðan hæðina og Flétta og Ína horfðu upp á þær allar leggja hendur niður með síðum. Hvernig þær létu lófana út og með luktum augum litu upp í sólina og urðu að steini. Þær höfðu tilheyrt garðinum. Verið órjúfanlegur hluti hans. Og nú myndu þær alltaf tilheyra honum.

Undir venjulegum kringumstæðum hefðu Flétta og Ína mögulega kippt sér upp við þessa sjón. Jafnvel furðað sig á henni og efast um réttmæti þess sem hafði átt sér stað. En ekki núna. Ekki í þessum garði. Þetta var eðlileg rökrétt framvinda þess að vera þarna. Að eiga þátt í tilvist garðsins. Flétta og Ína hefðu jafnvel geta séð sjálfa sig í þessu hlutverki. En þær vissu báðar að þeirra tími var ekki runninn upp. Hann myndi koma síðar. Eins og tíminn á það til að gera.

Flétta stóð upp og gekk í átt að hengigörðunum. Ína lagði hljóðfærið frá sér og fylgdi henni eftir. Hver trappa sem sveif í átt að görðunum virtist draga orku sína frá görðunum til að knýja lyftinguna. Í óreglulegum spíral virtust þær skrika og dansa reglulega óreglulega. Líkt og garðurinn biði eftir því að skipta um hlutverk og verða að einhverju algjörlega nýju. Samt svo fullkomlega fær í sínu starfi. Flækjustigið og óvissan einhvern vegin réttari eiginleiki en staðfesta og nákvæmni í hvernig hann nálgaðist hlutverk sitt. Hvert spor, skref í átt að einhverju meira.

Þar til þær voru komnar alla leið upp. Ekkert var eftir nema að njóta, leika og bíða eftir fallinu. Ína gekk að fallegri smágerðri plöntu sem gaf frá sér lit sem hún mundi ekki eftir að hafa séð áður. Aldrei fangað hann eða vitað af. En hún þekkti hann samstundis. Hún teygði sig í átt að honum og fann að þegar hún nálgaðist að eitthvað gerðist. Hún þekkti ekki ávöxtinn. Þetta var ígulber. Með því að snerta mjúku hárfínu gaddana höfðu þeir stungið sér inn í hold hennar og vildu ekki sleppa.

Eins og krossgáta á öðru tungumáli.

Ég hef ekki mikið meira um þetta að segja.

Hvernig gamlar hugmyndir um veröldina slæðast í gegn.

Varpaðar á nýju tungumáli svo við þekktum þær varla lengur.

Sífellt að uppgötva sig að drekka sólina á nýjan leik.

Í hröðum dansi verndarhjúpsins.

Með óreiðunni skyldi endinn skoða.

Gegnum frumleikann

Byrjum á ný.

Inn af garðinum. Framhjá húsunum sem hýstu hitabeltisskógana. Handan kvennanna sem nærri ósýnilegar héldu garðinum lifandi. Undir bununni sem sveiflaðist fram og til baka mill enda garðsins og úðaði yfir hann svölum dropum sem lögðust á blöðin uns þeir sameinuðust í áætlunum sýnum að hlýða kalli þyngdaraflsins og hrapa niður bara til að takast á loft á ný í öðru formi. Flétta og Ína gengu framhjá þessu öllu í átt að litlum stíg á hinum enda garðsins sem að liðaðist um lágar hæðir. Flétta vissi hvað þetta þýddi. ,,Þetta er það sem var.“ Sagði hún.

Ína horfði yfir þetta hrjóstruga villta umhverfi. Það virkaði eins og eitthvað sem hefði verið. Jafnvel eitthvað sem hefði getað verið áfram ef það væri ekki fyrir allt hitt. Þörungakonan gekk framhjá þeim með gagnamanninum. Þau töluðu um garðana sem gætu orðið og vildu verða. Með matjurtum skríðandi upp með öllum veggjum, allt í umsjá þeirra sem sóttust eftir hugarró. Þeim sem fannst þeir vera önnum kafnir. Bara til þess að eins kafna í umfangi garðsins og flýja hann á ný. Gerandi það villta villt. Stýringin og umönnunin of mikil fórn að færa fyrir það eitt að fá að vera.

Þörungakonan blómstraði meðan hún gekk og umbreyttist í þúsund þunna þræði sem lögðust eins og baðmur yfir landslagið. Gagnamaðurinn varð að hreinum upplýsingum sem í þéttu neti þöktu allt sem lá nærri honum. Dularfulla konan varð að ryki og konan sem elskaði drykkinn að lítilli sprænu. Flétta og Ína gengu um þennan náttúrulega hluta garðsins þar sem allt virtist tilheyra honum. Geislakonan geislaðist inn í öll blöð og allt sem drukkið gat í sig ljósið. Könnuðurinn hóf að kanna hvað hann sjálfur væri að gera þarna. Allir voru horfnir inn í hlutverkin sín með garðinum.

Konan sem Flétta hafði fundið horfði til hennar þessum djúpu augum sínum. Meðan hún varð aftur að froski og hoppaði í burtu. Ekkert varð eftir af þessum nýju hugmyndum þeirra Fléttu og Ínu. Allt var orðið að einu eða öðru. Hvað sem það var. Flétta vissi að þetta var það sem hún þurfti að ganga í gegnum. Til þess að heyra í sjálfri sér burt frá öllu því sem hafði upprifið hana og gefið henni þessar nýju langanir. Hverjar sem þær voru. Hvað langaði hana núna? Var þetta hún að ganga inn í samband þar sem hún hafði enga stjórn lengur? Kunni hún vel við það?

Ína sá hvernig fluga, gyllt og grængljándi, sveif eins og til þess að tala við Fléttu. En Flétta leit ekki við henni og froskurinn hoppaði inn til þess að borða fluguna úr augsýn. Ínu varð hugsað til sinna eigin hugmynda um hvernig allt birtist henni núna. Það var ekkert það sama. Litirnir þýddu ekki það sama. Svo auðveldlega uppétnir af einfeldni í einskæru áhugaleysi. Hvað þýddu litirnir raunverulega? Hvað voru þeir að kalla fram og var það eitthvað sem þurfti að kalla á?

Í huga Ínu var hún komin. Hvorki á leiðinni hingað, þangað né til baka. Hún var einfaldlega komin á þann stað í veruleikanum að hún gat fagnað augnablikinu fyrir það sem það var. Það var engin leit lengur. Það var aðeins lautin og hún. Hún laut höfði og reisti sig svo upp og horfði. liturinn var skapaður til að vera gleyptur og hvað sem hann var og gæti verið myndi aldrei neitt jafnast á við gleypinguna. Það að vera uppétinn af umhverfi sínu. Eins hjákátlega og það virtist gera það. Það var hennar nýja hlutverk. Ekki aðeins að vera gleypt. Heldur opna munninn gagnvart litum veraldarinnar og háma þá í sig.

Flétta var ekki lengur við stjórnvölinn. Allar hennar hugmyndir voru orðnar að lífrænni tímavél sem höfðu sest upp í farartæki sín og farið annaðhvort langt til baka áður en þær höfðu einu sinni orðið að hugmyndum eða voru bara fljótandi ímyndir. Nú eða þá að hugmyndirnar höfðu farið svo langt fram að þær voru orðnar að öðru en hugmyndum þær höfðu orðið að einhverskonar lögmálum sem hefðu endað á að afsanna sig í öllum látunum sem fylgdi því að þurfa að horfast í augu við sig án þess að hafa neina fótfestu til að styðja sig við.

Veruleiki Fléttu var nú ekki aðeins endurmótaður heldur í stöðugri endurmótun. Í hverju skrefi slökknuðu og kviknuðu veraldir veruleika sem allar virtust geta átt rétt á sér og allar virtust hverfa í sömu andrá. Ekkert gat haldið henni lengur hún var frjáls. Þetta var ekki bara of mikið þetta var akkurat nóg. Meira en nóg. Þetta var hin frjálsa náttúra og eðli hennar í henni. Að geta staðið með umbreytingunni og ekki hikað. Heldur bara gengið áfram ótrauð. Með trú á aflið sem var hennar eigin velgengni í því. Upplýst um efni mála.

----

Í stóra kleinuhringnum

Var kannski lítið hvísl undir gráum geim sem gat gert útslagið.

En í gegnum hlutverkin hafði hún endað aftur í hring.

Þau áttu ekki von á því að nokkur kæmi til þeirra og mótaði um þau með efnum til að festa þau í stað. Hvílík umskipti. Það var ekki þeirra hlutverk að verða fyrir því. Þau voru sjálf umskiptingarnir.

Konan sem elskaði drykkinn dró Fléttu og Ínu með sér. Geislakonan og landkönnuðurinn fylgdu á eftir. Hún dró þau öll framhjá árfarveginum í gegnum skóginn í átt að holu. ,,Þetta er hola móður minnar.“ Sagði hún. ,, Móðir hennar fann hana á undan henni og það kæmi mér ekkert á óvart ef að móðir hennar hefði upprunalega sýnt henni hvar hún var. Enginn kann lengur söguna afþví hvernig þessi hola fannst. Hún hefur líklega alltaf verið hér. En hún var ekki alltaf svona stór.“ Konan sem elskaði drykkinn dró frá holunni gróna greinahrúgu. Ein á eftir annari fóru þau inn. Flétta beygði sig niður og Ína fór inn á hliðinni.

Þegar þær voru komnar inn fyrir holuna blasti við þeim stórkostleg sýn. Stærðarinnar hallarsalur var þar undir niðri. Upplýstar krónur af steinvöxnum stöplum sigu niður úr loftinu. Súlur greindu hallarrýmið niður í einingar sem minnti á hvernig borgin var sett upp. Stórt stöðuvatn sat spegilslétt við hallargólfið og glansaði svo að Ína freistaðist til þess að dansa á því. Geislakonan lýsti ljósi sínu yfir allt saman svo höllin stóð uppljómuð og brást við ljósinu með því að byrja að blómstra grænu veggfóðri hvar sem ljósið skall á. Landkönnuðurinn varð hálf agndofa yfir hugmyndinni um landið í landinu og hefði fallið í stafi ef annað land hefði búið svo í þessu.

En hvað bjó undir vatninu? Ína var ákveðin að láta sér ekki nægja þetta rými. Hún sá og fann að það bjó meira hér en þetta og var þetta þó meira en nóg fyrir flesta. Hún bað konuna sem elskaði drykkinn að leiða þær áfram. Þær fylgdu henni, dýpra inn í hellinn. Framhjá skreyttum göngum samræðum landsins við sjálft sig. Mótun þess og formun innanklæða. Þær voru komnar á bakvið brók veraldarinanr. Rakinn sem seytlaði niður veggina og loðni vöxturinn gaf þeim heimilislega hlýju. Eins og þau væru komin aftur heim.

Djúpt ofan í hellahvelfingunum birtist þeim lítið op. Bjart og stillt. Op í átt að öðru opi. Ferskt loft og fuglasöngur tók á móti þeim. Þetta var djúp skál ofan í jörðinni sem fangaði allt sem vildi falla niður og lifa í friði. Lítið sýnishorn af veröldinni. Hangandi utan á trjánum í öllum krókum og kimum var eins og mjúkt púður lægi yfir á öllu. Á veggjum og í botni skálarinnar. Meira að segja í henni miðri en þar var annað vatn ekki jafn slétt og það sem hafði verið í hellinum en enn dularfyllra. „Enginn veit hversu langt niður það fer“ Sagði konan sem elskaði drykkinn.

,,Sagan segjir að móðir ein hafi ætlað að fleygja barninu sínu hingað ofaní en barnið hafi séð við henni og flúið. Þegar barnið sagði bæjarbúum hvað hefði gerst hefðu þeir allir sameinast og fleygt henni niður og bundið hana við stein til að hún sykki alla leið. Margir segja að hún sé enn að sökkva og muni halda því áfram næstu kynslóðir.“ Þessi hryllingur sem konan sem elskaði drykkinn sagði þeim frá hryllti við þeim öllum. Og virtist eitthvað svo úr takt við tilfinninguna sem að umhverfið gaf. En auðvitað hafði þessi hola sína eigin sögu að segja. Með sína endalausu sísökkvandi minningu.

Þær gengu allar í gegnum þessa dularfullu skál og aftur niður inn um annan hluta hellissins. Það var myrkt og svalt og konan sem elskaði drykkinn bað geislamanninn að lýsa fyrir þeim leiðina. Hellisgangarnir liðuðust eins og steinrunnin tjöld utan um þau og gatið þrengdist og þrengdist þar til þau komu loks að öðrum sal. Hún söng. Fyrst bara stutt lítil einföld orð sem trítluðu fram eins og til að koma sér af stað. En eftir því sem hún hélt áfram fóru orðin að lengjast og tónarnir að stækka uns þeir fylltu allan hellinn og lagið virtist passa inn í hverja dæld og glufu sem lá þar inní.

Meðan söngurinn endurómaði af hverju sem hann snerti og fyllti vitin hjá Fléttu varð henni hugsað til daganna sem höfðu liðið. Allt hafði verið svo frábrugðið því sem hún hafði þekkt allt sitt líf en var samt svo kunnuglegt. Eins og atburðirnir og sjónarspilin sem hefðu dunið á henni hefðu alltaf verið. Eins og hún hefði alltaf upplifað það en bara ekki geta nálgast það. Ína upplifði sig klædda í jörðina sjálfa. Eins og jörðin væri teppið sem umlyki hana og verndaði og þessi tónlist væri lífsvökvinn sem gæfi henni fyllinguna sem hún þyrfti til að nærast og færast nær því sem hún var nú þegar komin að.

Það var ný hugmynd að fæðast í henni. Öll þessi mýkt sem hún bjó yfir og öll þessi mýkt sem hún vildi skapa til þess að hafa í kringum sig. Hvellandi nýjar upplifanir í helli sem var eins harður og gamalt staðið nammi. Hún vildi það samt meira en nokkurt annað. Fann ekki fyrir kuldanum og harðneskjunni heldur því sem hellirinn vildi gefa. Því sem að hann gat boðið upp á. Verndin. Tíminn. Skjólið. Þetta var ekki það sem hann var, heldur það sem gat verið.

Það var hún sjálf. Ína. Það var það sem öll þessi upplifun var. Söngurinn dofnaði og virtist setjast niður inn í fellingarnar og skorur hellisganganna. Þau gengu á eftir konunni sem elskaði drykkinn niður í átt að stórri á sem rann undir öllu. Hún hafði brotið sér leið í gegn og leyft sér að vera þar sem enginn hefði búist við henni. Inni á milli í friði frá og fyrir öllu. Konan sem elskaði drykkinn hafði útbúið bát handa þeim. Hún kallaði hann absalom absalom og bauð þeim öllum að setjast. Þegar þau höfðu öll komið sér fyrir sleppti hún takinu og áin bar þau áfram í gegn.

Hver einasta leið var nýtt uppaf á nýjum enda. Fléttu fannst hún ekki vera einstök á neinn hátt. Hún upplifði sig sem hluta af stórri heild. Eins og einn agnarpartur af blóðkorni flytjandi upplýsingarnar gegnum brauðið. Henn fannst hún geta borðað fjallið. Eða líkt og einhver myndi borða fjallið. Hún væri aðeins hér inni í því miðju til að lyfta því upp. Eða jafnvel ekki einu sinni það. Eitthvað miklu minna. Eitthvað sem gerði eitthvað sem var ekki einu sinni hægt að útskýra. Ljósið birtist þeim við enda ganganna.

Í tilfinningaveðri alls sem umlykur.

Einn dropi í einu sem leiðir niður og myndar tengsl.

Klífur í sundur bergið sem heldur því niðri

og bindur það svo loks saman í nýja heild.

Þörungakonan og gagnamaðurinn tóku á móti þeim upp úr bátnum. Þörungakonan bað Ínu og Fléttu um að fylgja þeim. Krákunös beið eftir þeim uppi á fjallinu sagði hún. Þau gengu eftir stígum sem liðaðust gegnum þéttan skóginn niður brekkurnar. Íkornar, mýs og eðlur stukku til á milli botngróðursins og Gagnamaðurinn sagði þeim frá húsi sem að bjó þar inni. ,,Byggt löngu áður en eitthvað hafði verið byggt hér. Hönnuðurinn var einhver sem enginn þekkti og stíllinn ekki ósvipaður því sem borgin var öll byggð úr en miklu miklu fyrr. Þú hefðir haldið að húsið hefði verið byggt fyrir aðeins hálfri kynslóð þegar þú sæir það.“ Sagði hann

En þær voru ekki að fara að því húsi. Sagan varð að nægja þeim. Það var hinsvegar annað hús sem beið þeirra við fyrir neðan brekkuna. Það var hús byggt úr fornaldaræfintýri. Eða því sem næst. Ekki nógu stórt til að vera höll en alveg í stíl við eina. Ekki nógu einfalt til að vera fjallkofi í ölpunum en vel á leið með það. Ekki nógu ofgert til þess að vera rússneskt aðalshús en gældi hugmyndina. Garðurinn fylltur af efnivið frá öllum heimshornum togað og ummyndað yfir í ný og það sem ættu að vera ómöguleg form.

Fyrir ofan þau í glugganum á því húsi var ég. Ég var með börnunum mínum sem ég var að svæfa. Ég bauð þau velkomin að njóta veislunnar sem var alltaf í gangi. Ég myndi koma von bráðar. Þau settust niður og fengu sér að borða og drekka. Gangan hafði verið löng og dagurinn enn lengri. Lengst af hefði Ína verið sátt með það sem áður hafði gengið. En enn v virtist bætast í upplifunina og auðga hana enn meira. Á staðnum hafði Flétta hafði komist í kynni við einstaklinga sem voru spenntir fyrir því að láta hlutina gerast. Hún var komin í réttan félagsskap.

Ína fann hvernig sameiginlega æfintýri þeirra var að tvístrast upp. Þær voru báðar að finna nýjar leiðir og þær lágu ekki meðfram hvor annari. Þær voru að fara í sitthvora áttina von bráðar, en á góðan hátt. Þær höfðu báðar fundið eitthvað nýtt sem leiddi þær. Ína fann að hún gat leitt sjálfa sig áfram. Í gegnum samræðurnar við þörungakonuna, dularfullu konuna og gagnamanninn. Ég var rétt ókominn. Ína vissi ennþá ekki hver ég var. En þegar við myndum kynnast þá myndi hún sjá það. Það myndi koma henni á óvart. Flétta myndi aldrei kynnast mér.

Flétta hafði fundið aðra gullfallegan og áhugaverða konu sem hún þurfti ekki á að halda. Hún talaði tungumálið hennar. Hafði sjálf verið í rannsóknum á veraldlegum efnum í mörg ár. Gat þulið upp jafnvel fjarlægustu stjörnuþokur og hvað bjó í þeim. Það hefði ekki komið henni á óvart ef hann hefði getað sagt henni hver byggi í þeim. Ína leit stundum yfir glöð að vita af því hversu opin Flétta væri orðin. Hún fann fyrir því. Hvernig hurðir hefðu opnast fyrir henni allt í kring um leið og hún var tilbúin að stíga skrefið. Ekki það að hún þyrði því ekki hún bara hafði ekki vitað hvert hún ætti að stíga.

Ína, þörungakonan,gagnamaðurinn og konan sem elskaði drykkinn deildu öll máltíðum og skröfuðu um skáldaðar veraldir og hvert þær leiddu samfélög. Hvernig heilu heimarnir gátu fylgt eftir algjörlega uppspunnum hugmyndum í átt að einhverskonar leitni til þess að byltast um og breytast í það sem hugmyndirnar stóðu fyrir. Ég kom niður og spjallaði við dularfullu konuna sem að var systir mín. Við höfðum ekki hist síðan að hún hafði búið á eyjunni í suðri. Brottflutningur hennar á eyjuna í norðri hafði jafnvel átt sér stað þar inn á milli. Við höfðum margt til að tala um.

En ég vildi deila tíma mínum með þessu nýja fólki og Ína var mér sérstaklega hugleikin þetta kvöld. Hún bar með sér einhvern þokka og áhuga fyrir lífinu sem að var smitandi. Ég fann að ég vildi deila mér með henni afþví hún stóð þarna sjálf svo opin og berskjölduð fyrir framan mig. Ég sagði henni frá leikjunum mínum. Hvernig ég ætti í sambandi við prinsessur um alla veröld fyrir leikina mína og hvernig ég væri að fara bara núna á morgun til þess að leika mér við helstu ráðamenn landsins. Hún gat ekki komist með til að sjá það. Það var allt í lagi. Hefði verið erfitt að koma henni fyrir.

Ég sagði þeim frá garðinum mínum og hvernig það væri nú kominn tími til þess að annast hann. Gagnamaðurinn sýndi því mikinn áhuga. Sömuleiðis Ína. Þau fylgdu mér ásamt systur minni út í garðinn. Ég byrjaði að vökva hann og sagði þeim frá því hvernig hann hefði verið skapaður bara núna. Fyrir þetta augnablik. Þannig þau gætu komið og tekið þátt í því að vökva hann og vera hluti af honum. Við myndum öll eiga þátt í því að hann myndi spretta upp og dafna.

Þau tóku þátt en þurftu á endanum að fara. Það var kominn tími til þess að fara og mæta anda fjallsins. Ég leysti þau með gjöfum og kvaddi. Horfði á eftir þeim ganga sína leið upp á fjallið. Krakanös yrði glaður að mæta þeim. Þau þurftu hvort annað núna. Þó það væri ekki nema bara til þess að fá augnablikið. Ína, gagnamaðurinn, þörungakonan, dularfulla konan og konan sem elskaði drykkinn gengu öll með fjallshlíðunum upp í stjörnulýsta nóttina. Flétta fór aðra leið með nýja fólkinu sem hún hafði kynnst. Þau höfðu enn margt til að tala um.

Söngvar um óendurgoldna ást þeirra allra til stjarnanna ómuðu milli lauftrjánna og hæðin tók á móti þeim syngjandi til baka til að minna þau á að þau byggju í óendanlegu neti upplifana og tengsla. Þau voru ekki ein. Uppi á hæðinni uppljómuð af stjörnuhimninum liggjandi í grasbeðinu. Þau lokuðu augunum og fundu að Krakanös var komin. Stígandi hægum skrefum í kringum þau. Að meta þau og vega. Ína opnaði augun og settist upp. Hún horfði ekki beint á Krakanös heldur upp til stjarnanna. Hún blikkaði loks augunum hægt í átt að Krakanös sem að varð samstundis heillaður.

Til hvers að vera þar sem þú varst

þegar þú gast verið allstaðar.

Skynjunin umbreytist með nýrri nálgun.

Skynfærin þróast til að taka á móti nýja veruleikanum

og það var það sem við gerðum.

En þyngdarafl tímans stöðvar allar stefnur okkar í átt að upphafinu.

Ína kom í herbergi þeirra Fléttu um nóttina sem umbreytt kona. Enn á ný orðin önnur. Flétta var sofnuð þegar hún kom. Lá á gólfinu. Ekki eitthvað sem að Ína hafði verið vön að sjá hana gera. En það var ekki af óþægindum sem hún hafði sofnað. Þvert á móti. Allt í kring gaf til kynna að hún hefði einfaldlega lagst þar því allt var svo gott. Því hvar sem hún fann sig, þar var gott að vera. Hún hafði verið að spila fyrir sig sögu sem Ína hafði bent henni á að hlusta á. Rómantíska sögu um alheiminn og ástina.

Ína hlustaði á seinasta kaflann og sofnaði svo sjálf. Fyrir utan gluggann var veröldin enn iðandi að minna á sig. Gleði, læti, átök og allt sem fylgdi mannlífinu. Þær lágu ósnertar af öllu. Eins og eyjar í hafinu. Komnar inn í miðja iðuna en ekki til að festast þar heldur hljóðlega fljóta á og erfa frá látunum minninguna um friðinn. Umvafin í þræði sængurinnar eins og þræði sögunnar dróst Ína inn í drauminn. Ómögulegt að vita lengur hvenær hann byrjaði og hvar hún endaði enda samofin núna. Í gegnum efnið urðu upplýsingarnar að henni.

Ína stóð í miðjum draumnum með systur sinni sem var löngu dáin. Þær voru í ísbúð og Ína hafði pantað sér einn ís í brauðformi með dýfu og kurli. Hún sneri sér við og horfði og þarna stóð hann. Með miklu yngri konu með sér. Hún gat ekki látið eins og hún sæi hann ekki og hann gat ekki heldur þóst sjá Ínu ekki. Hann vinkaði henni vinalega og Ína stóreygð og agndofa setti upp hendina til að vinka til baka. Meðan ísinn bráðnaði í höndum afgreiðslumannsins fyrir aftan hana. Þar til maðurinn loks hvarf með yngri konunni.

Ína vaknaði samt um morguninn. Upp úr öllu því sem hafði gerst. Meðvituð um hvað hafði átt sér stað í stundarkorn áður en hún fór að horfa í kringum sig og meðtaka veröldina í vöku. Flétta sat á stólnum gengt henni. Með lítinn tebolla og smurða bollu. Flétta horfði útum gluggann á meðan hún drakk af tebollanum. Ína bauð henni góðan daginn. Flétta virtist meðvituð um gæði dagsins sitjandi þar sem hún sat en ávarpaði það ekki, heldur kom sér beint að efninu. Flétta spurði Ínu hvernig hún hefði litað efnið sem hún gerði tuskurnar úr.

Ína sagði henni að það kæmi frá steinum. Hún færi stundum inn í dalinn þaðan sem hún var ættuð og safnaði jurtum. Hún fór að gera tilraunir með að taka berg frá staðnum til þess að lita og komst að því að þegar bergið hafði ákveðnar skófir á sér gaf það af sér sérlega lifandi og sterkan lit. Hann hefði líklega aldrei verið jafn sterkur og djarfur og nú áður en þær fóru út. Það hafði verið henni ákaflega mikið efni til fagnaðar þar sem hún vildi einmitt kynna þessar aðferðir hérna stærri hóp fólks, en hún var feimin þar sem það var ekkert endalaust magn af þeim og hún vissi að þær yxu hægt.

Fléttu hafði grunað nákvæmlega þetta. Hún hafði fyrir mörgum árum síðan átt að vera hluti af rannsóknarteymi sem átti að fylgja eftir hugmyndum erlendrar vísindakonu um goðsagnakenndar skófir sem áttu að finnast djúpt inni í dölunum. Flétta sagði Ínu frá því hvernig hún hefði eytt árum í að fylgja eftir óstaðfestum heimildum sem engar báru saman með hvor annari um þessar skófir og hvað þær áttu að gera. Hugarvíkkandi, áttu þær að vera. Bein samskipti við innra líf bergsins og þeirra mynstra sem skópu skófin. Eftir alla þessa vinnu var Flétta orðin sannfærð um að það væri engin fótur fyrir þessum hugmyndum.

En erlenda vísindakonan ætlaði samt ekki að gefast upp og fyrst það var ekki hægt að staðfesta tilgátur hennar með heimildum og almennum athugunum ætlaði hún að flytja rannsóknirnar yfir á næsta stig og fá hóp af þátttakendum til þess að prukeyra mismunandi tegundir til þess að finna út hver þeirra væri sú virka. Flétta tók það ekki í mál og hafði þá útskýrt fyrir henni hversu mikil áhætta væri fólgin í því. Og jafnvel þó að hún myndi útskýra fyrir þátttakendum áhættuna var engin ástæða til þess að vera að setja þá í svona mikla hættu bara fyrir von um að finna það sem hún væri að leita að.

Flétta útskýrði fyrir Ínu hvað hefði gerst. Húnhefði líklegast sér algjörlega óafvitandi komist að niðurstöðu. Og ekki nóg með það heldur kynnt hana fyrir öllum hérna. Öll þessi ferð hafði verið ein stór niðurstaða úr tilviljanakenndum rannsóknum Ínu. Henni hafði tekist að flytja fyrir fólkinu ekki bara sínar eigin hugmyndir heldur hugmyndir veraldarinnar um sjálfa sig. Ína var frá sér numin. Þetta hafði ekki verið ætlun hennar. Það eina sem hún hafði viljað var að setja smá lit í lífið og kannski hafa smá líf í tuskunum. Þetta var eitthvað allt annað og meira.

Flétta þakkaði Ínu fyrir það hvernig hún væri. Það hefði kennt sér margt að sjá hvernig hún nálgaðist veröldina. Flétta hafði eitt sinn verið viss um að eina leiðin til þess að komast í gegnum efnið væri með yfirvegun og fjarlægð við það. En þegar rykið hefur fundið sér leið og bundist niður með efninu er það oftar en ekki orðið að einhverju öðru og í hreyfingunni sem að Ína bar með sér gegnum hvert verk fann Flétta að það var aldrei bara ein leið í átt að því að svara því sem spurt var að. Heldur voru það nýjar spurningar. Allt aðrar spurningar. Spurningar ekki endilega þurfti að finna svarið við sem þurfti að spyrja.

En það var komið að því núna. Flétta tilkynnti Ínu að hún væri að fara. Hérna skildust leiðir þeirra. Hún ætlaði ekki að koma til baka með henni. Ekki úr þessu. Það var ekkert fyrir hana lengur að fara til baka til. Flétta vissi ekki lengur hverju hún var fyllilega að vinna að. En í gegnum samræður sínar við hina á ráðstefnunni vissi hún að það væri engin önnur leið en að fylgja því eftir og halda dansinum áfram. Að taka þátt í stóra hópefli heimsins ekki afþví hún vissi hvað hún var að gera. Heldur nákvæmlega hitt.

Í litla vagninum á leiðinni heim aftur.

Landslagið víðfemt og gert til að fjalla um það.

Hún var kannski farin en hún var enn og alltaf til staðar.

Á sinn hátt. Hugmyndir hennar bjuggu ennþá í öðru.

Gáfu því grunn til að dansa á.

Til þess að draga út þræðina og finna hvernig þeir ófust inn í nýja mynd. Einskonar heimild um ferlið. Smækkuð mynd af smækkuðu ferðalagi.

Að reyna að fanga mýktina í forminu með því að rissa það upp.

Oft er sannleikurinn í framsetningu gagnanna

fremur en það sem þau þykjast standa fyrir.

Tökum það bara saman í hrúgur

og sköpum alheima.

Eða allavega hugmyndina um það.

Köllum það svo heimili.

Mörgum árum seinna sátu Flétta og Ína saman í bíl. Fyrir einhverja undarlega tilviljun hafði dularfulla konan náð um þær báðar og fengið þær til þess að fara saman í verkefni. Þær áttu að fara undir jökulræturnar og skoða hvernig þær klæddu bergið. Hvernig þær umluku jarðveginn og bundu hann upp. Fönguðu geislana sem ummynduðust svo sjálfir.

Hvernig dularfulla konan hafði fengið þær báðar í þetta verkefni var nærri óskiljanlegt fyrir þær báðar. Enda komnar á svo ólíkar hillur í lífinu núna. Svo margt hafði breyst frá því seinast þegar þær fóru saman.

Ína eftir að hafa haldið áfram kennslu við góðar undirtektir með róttækt breyttum áherslum. Hún hafði hlotið mikla viðurkenningu fyrir óhefðbundna nálgun sína á viðfangsefnið og góðan árangur nemenda úr námsmati. Með því að vefa saman ólíkum greinum að taka eðlisfræði, vefnað og fleiri og gera þær að einni heild hafði hún fengið nemendur ekki bara til þess að kynna sér efnið heldur einnig að hugsa um það á annan hátt. Þeir urðu virkari, meira skapandi og voru fljótt mjög eftirsóttir einstaklingar í samfélaginu útfrá áherslunum sem þeir notuðust við til að leysa vandamál og finna lausnir.

Flétta var nú orðin að einum stærsta verktaka fyrir óhefbundnar byggingar um allan heim. Hvar sem þú steigst niður fæti var líklegt að bygging frá hennar vinnuhóp væri í byggingu, þróun eða á dagskrá. Stærsta byggingarverkefni Suðurskautslandsins sem myndi taka árhundruði var nú í býgerð og átti að mynda nýjar náttúrulegar hellamyndanir við strendurnar sem ekki aðeins myndu nýtast sem aðstaða og vinnusvæði fyrir fólkið sem bjó þar heldur átti einnig vera umfangsmikil viðbót við flóruna og dýralífið með formum sínum og aðferðarfræðinni sem beitt var við þróunarferlið.

En það var einmitt í tengslum við það verkefni sem að Flétta hafði fengist til að fara. Dularfulla konan vissi nákvæmlega hvað það var sem hún var í erfiðleikum með og hvað hún þyrfti til þess að finna leiðir til þess að ekki aðeins klæða hellana með íshellunni heldur fá íshelluna til þess að verða að öðrum hluta hellanna. Að öðrum þætti sem að gerði bygginguna að því sem hún gat verið. Ína hinsvegar hafði einfaldari hugmyndir um veru sína þarna. Eftir að hafa kennt um margra ára skeið hafði henni loks boðist staða hjá stofnun sem að stundaði kennslu í gegnum óhefðbundnar nálganir en hafði eina bestu aðstöðu fyrir rannsóknarvinnu á sviði lífhannyrða sem að nokkur stofnun bauð upp á.

Standandi undir jöklinum að finna vindinn blása.Horfandi yfir landslagið á slæðurnar af hvítu, grænu og gulu ofan á þessu gráa og rauða undir þessu stóra hvíta. Ína beygði sig niður til þess að snerta það. Til þess að finna fyrir því hvað var þarna. Til þess að muna hvernig það var. Til þess að heyra hvað það hafði að segja. Hún hróflaði við smásteinum og lífræna efninu sem hafði safnast upp í jarðveginum. Flétta horfði til hennar. Hún skildi hvað það var sem hún var að finna fyrir. Hefði jafnvel gert það sjálf en þurfti þess ekki afþví hún sá hverju Ína fann fyrir.

Eftir því sem þær fóru lengra og nálguðust jökulinn sáu þær hvernig steinarnir að skriðu upp á jökularmana. Klifrandi eftir þeim endilöngum eins hátt og djúpt og þeir komust. Ekki bornir af jöklinum frá botninum og upp heldur gangandi yfir hann undir leiðslu himinvindanna, leitandi leiða yfir. Þær voru þarna líka. Allar þeirra hugmyndir um staðinn og tækifærin. En líka ákveðinn ómöguleiki. Sama hvernig þær horfðu á jökulinn og nálguðust hann. Þær gætu aldrei klætt sig alveg í hann. Eins og faðmurinn sem þær yrðu alltaf án. Alltaf við. Aldrei í.

Kortið var heilt og við vorum þar.

Þar sem það byrjar og endar.

Að flytja upplýsingarnar

frá einum hluta

til annars.

Útsæði alheimsins að læðast með hraunmyndunum

lekandi.

Angan af nýrri jörð

að benda á hvað var

í von um að skilja það.

Á landamærum nýrra hugmynda

naktar gagnvart örlögunum,

hofgyðjur annarrar veraldar.

Skemmtileg orð/blótsyrði

Serðrefill

Lafhnubbi

Vemilskita

Slímsökkull

Korgapi

Kleprklingill

Væskilsnæpa

Skrumsokkasýkill

Hrærbungull

Klofnafri

Hafurdaðri

Dindilbuska

Snáfurmok

Andabægsli

Bokkapína

Kláfmigi

Dofapáka

Gormaðra

Gormögursbægslasuddi

Hangslværingi

Jormgöndull

Juðpyndill

Króskekja

Öngulværa

Limpjatla

Lydduskorin

Mangrumpur

Mundvætill

Níðbomsa

Næfurtuðra

Orðanslekill

Ofanbrystir

Prussufruss

Riðnjálgur

Sporgfrákur

Torftuðra

Undankólfur

Útferðarmak

Útflæðismauk

Viðurblygð

Þústslepja

Þvenningarglenna

Ælbolli

Öfugiðursmolla

Augndeigja

Skemmtileg orð

Blaðurbaka

Hylmloka

Hláturmaki

Metmögur

Sykursnotur

Hlaðverpill

Óshypla

Söðulflauta

Sólkær

Falleg orð

einkoppar

einkominn

einfanginn

einhrif

einsýni

fyrirkoppar

fyrirfanginn

fyrirhrif

fyrirveður

hjartastök

hjartagefðu

hjartakoppar

hjartajaxl

hjartamóðir

hjartaauki

hjartaurð

hjartasýni

núkominn

núögn

núauki

núveður

spéstök

spégefðu

spékominn

spéingur

spéhrif

spémóðir

spéveður

uglukoppar

ugluveður

velstök

velfanginn

velhrif

velvaf

velja

fiðrgefðu

fiðrfanginn

fiðrhrif

fiðrauki

fiðrla

huggefðu

hugfanginn

hugljóst

hugmóðir

hugveður

hugurð

kotstök

kotmóðir

hljóðhrif

hljóðmóðir

kraðkoppar

kraðvaf

kraðauki

skúmakoppar

bárukoppar

ratkoppar

ratingur

ratvaf

ratveður

hugmóðir

íhrif

ívaf

íla

ljósfanginn

ljósljóst

ljósveður

ljóssýni

sindringur

sjónljóst

sjónvaf

sjónurð

sjónsýni

gluggagefðu

gluggakoppar

gluggafanginn

gluggaingur

seigingur

agnarljóst

agnarhrif

agnarurð

víðkoppar

víðkominn

víðingur

víðhrif

